
1. SAMMENDRAG
1.1 Hovudinnhald og bakgrunn for 

proposisjonen
1.1.1 Hovudinnhald

Bakgrunnen for forslaget til lov om kommunale
krisesentertilbod, er å tydeleggjere at det er eit offent-
leg ansvar å sørgje for at personar som er utsette for
vald i nære relasjonar, får vern, hjelp og oppfølging.
Krisesentra blir framleis delvis drivne som ei frivillig
verksemd, og det er behov for å sikre dette tilbodet til
brukarane. Departementet ønskjer at kommunane
skal få ansvar for å sørgje for eit krisesentertilbod til
alle utsette for vald i nære relasjonar. Bakgrunnen er
at det kan betre samarbeidet mellom dei nødvendige
akuttiltaka og den meir langsiktige oppfølginga som
svært mange av dei valdsutsette treng.

Når det gjeld innhaldet i tiltaket, byggjer lovfor-
slaget i stor grad på det tilbodet som i dag blir gitt av
krisesentra, og som har vist seg å vere eit godt tilbod
for kvinner utsette for vald i nære relasjonar. Det in-
kluderer heildøgns telefonteneste, eit trygt mellom-
bels butilbod, eit tilbod for dagbrukarar, rettleiing og
nødvendig hjelp til å ta kontakt med andre og meir
spesialiserte tenester, og oppfølging i ein reetable-
ringsfase. Det skal vere eit lågterskeltilbod, gratis for
brukarane og ein stad der dei kan rekne med å bli
mottekne utan førehandsvarsling og utan tilvising frå
andre instansar.

Barn som kjem til krisetilbodet saman med føre-
sette, skal takast godt vare på. Erfaring viser at man-

ge barn har opphald på krisesentra. Ny kunnskap om
kva skadelege verknader valdsbruk kan ha på barn,
gjer at lova legg stor vekt på at det skal givast eit godt
tilbod til barna. Dette vil seie at det både skal takast
omsyn til at kvardagslivet til barna bør haldast i van-
leg gjenge så langt det lèt seg gjere, samtidig som ein
må vurdere nøye korleis desse barna må følgjast opp
som følgje av den valden dei har opplevd, og den fa-
miliesituasjonen dei er i.

Når krisesentertilbodet blir eit offentleg ansvar,
er det også viktig at det kan møte behova til alle som
er utsette for vald i nære relasjonar og som treng eit
slikt tilbod. Vern mot valdsbruk ligg som ei særskild
plikt i svært mange av dei internasjonale konvensjo-
nane Noreg har ratifisert. Lova pålegg kommunane å
vurdere korleis tilbodet kan utformast slik at det også
møter behova til valdsutsette som ikkje tilhøyrer ma-
joritetsbefolkninga. Kvinner frå etniske minoritetar
er ei stor brukargruppe ved dei eksisterande krisesen-
tra. Det blir derfor stilt krav i lova om at kommunane
skal sørgje for nødvendig tolketeneste i tilknyting til
tilbodet. Også andre grupper kan trenge særskild til-
rettelegging for at dei skal få hjelp.

Tilrettelegginga gjeld også valdsutsette som kri-
sesentertilbodet i dag ikkje når, og som derfor no
ikkje får god nok hjelp. Menn som er utsette for vald
i nære relasjonar, er ei slik gruppe. Lova pålegg kom-
munane å ha eit hjelpetilbod også til desse. Når det
gjeld vald i nære relasjonar, er ikkje kjønnsnøytrale
tiltak godt nok. Lova slår derfor fast at butilbod til
kvinner og butilbod til menn skal vere skilde.

For å sikre kvaliteten på tilbodet til brukarane
inneheld lova også føresegner om teieplikt, opplys-
ningsplikt overfor barnevernet, krav til politiattest for
tilsette, internkontroll og tilsyn.

Det er store forskjellar mellom norske kommu-
nar. Det gjer at det ikkje er mogleg eller ønskjeleg å
gi detaljerte reglar om korleis enkeltkommunar bør

organisere tenestene sine. Dette gjeld også krisesen-
tertilbodet. Lovforslaget vil krevje ei omstilling i
norske kommunar, og ansvaret for tiltak for denne
gruppa vil krevje ein gjennomgang av korleis det ek-
sisterande hjelpeapparatet er tilpassa valdsutsette.
Når det gjeld eit tiltak som eit krisesentertilbod, er det
behov for omfattande samarbeid mellom kommu-
nane. Mykje av kunnskapen om krisesenterdrift og
om det å møte utsette for vald i nære relasjonar ligg i
dag i dei eksisterande krisesentra, i vertskommunane
og i ulike interesseorganisasjonar og kompetansemil-
jø. Departementet legg til grunn at det vil vere behov
for utstrekt samarbeid kommunane imellom, og det
blir viktig å byggje på den kompetansen som allereie
finst.

Når kommunane blir pålagde å sørgje for eit kri-
sesentertilbod i lovs form, følgjer det at dei økono-
miske ressursane i samband med dette bør forvaltast
av kommunane. Lovforslaget vil derfor bli følgt opp
av ein auke i rammetilskotet til kommunane, samti-
dig som det øyremerkte statstilskotet fell bort. Eit
lovforslag som tek sikte på å betre tilbodet til bruka-
rane og gi eit tilbod med jamnare kvalitet over heile
landet, vil krevje ein auke i midlane til formålet totalt
sett. Forslaget vil derfor bli følgt opp med nødvendi-
ge løyvingar. Til sist i proposisjonen er det teke med
ein gjennomgang av kva ein reknar med at dette kjem
til å koste over offentlege budsjett.

1.1.2 Bakgrunnen for lovforslaget
Krisesentra har i dei siste tretti åra hatt ei sentral

rolle i arbeidet mot vald i nære relasjonar. Dei første
krisesentra i Noreg hadde utspring i kvinnerørsla i
1970-åra. Krisesentra voks fram som private tilbod
og var baserte på ideal om kvinnefellesskap og sys-
tersolidaritet. Dei fleste sentra blei etablerte i perio-
den frå 1980 til 1985 og blei drivne av frivillige.

Krisesentra er eit vesentleg ledd i den hjelpa sam-
funnet gir til valdsutsette kvinner og barna deira. Dei
noverande krisesentra er eit lågterskeltilbod som til-
byr valdsutsette kvinner og barna deira ein trygg stad
å bu i ein overgangsfase. Tilbodet er gratis for bruka-
rane, og det krevst ikkje tilvising. Krisesenterverk-
semda er i hovudsak offentleg finansiert. Det offent-
lege tilskotet er i dag delt mellom stat og kommune.

Det lovforslaget som her ligg føre, tek som ut-
gangspunkt at det først og fremst er eit krisesentertil-
bod som skal sikrast. Departementet ønskjer med
lovfestinga å tydeleggjere at det er eit offentleg an-
svar å sikre at kvinner, menn og barn som er utsette
for vald i nære relasjonar, får tilbod om heilskapleg
og individuelt tilpassa hjelp og oppfølging. Tilbodet
må mellom anna omfatte eit krisesentertilbod og
samordna oppfølging frå andre delar av hjelpeappa-
ratet.

Det forslaget som blir lagt fram i denne proposi-
sjonen, byggjer i det vesentlege på eit høyringsnotat
frå oktober 2008.

1.1.3 Kort om høyringa
Det går fram av proposisjonen at ei stor overvekt

av høyringsinstansane støttar lovfesting av eit kom-
munalt ansvar for å sørgje for eit krisesentertilbod.

Dei fleste av forslaga i høyringsnotatet fekk til-
slutning frå dei høyringsinstansane som er positive til
lovfesting av ei kommunal plikt, men det blei også
presentert viktige motførestellingar på ein del områ-
de, mellom anna når det gjeld forslaga om ny finan-
sieringsordning og kjønnsnøytral lovgiving.

1.2 Ansvar for og forankring av krisesenter-
tilbodet

1.2.1 Eit kommunalt ansvar
1.2.1.1 EI KOMMUNAL PLIKT TIL Å SØRGJE FOR EIT

KRISESENTERTILBOD

Det er store forskjellar når det gjeld den geogra-
fiske fordelinga av krisesentra, storleiken, dei økono-
miske rammevilkåra, organiseringa og kor mange
innbyggjarar krisesentra skal gi eit tilbod til. Det er
også forskjellar i det tilbodet dei enkelte sentra kan gi
brukarane.

Samansetjinga av brukarane har endra seg over
tid. Det er også grunn til å tru at det framleis er eit un-
derforbruk av krisesentertilbodet blant visse grupper
av utsette for vald i nære relasjonar.

Det er derfor ikkje gitt at den noverande krisesen-
terstrukturen er optimal, verken for det behovet som
finst i dag, eller for eventuelle behov i framtida. Det
gjer at det ikkje er tenleg å lovfeste dei eksisterande
krisesentra som institusjonar.

Det er viktig at krisesentertilbodet har nærleik til
brukarane, og at det er organisert på same nivå som
andre viktige tiltak som valdsutsette kan trenge.
Kommunen har allereie ansvar for å sørgje for mange
av dei helse- og sosialtenestene som krisesenterbru-
karar kan ha behov for. Dette taler for at eit lovfesta
ansvar for eit heilskapleg krisesentertilbod til per-
sonar utsette for vald i nære relasjonar, også blir lagt
til kommunen.

Etter ei samla vurdering har departementet kom-
me til at eit krisesentertilbod bør ha ei lokal forank-
ring som ein del av det kommunale tiltaksapparatet.
Departementet legg til grunn at kommunane i utvik-
linga av krisesentertilbodet vil ta initiativ til å utvikle
gode samarbeidsrutinar mellom kommunale, fylkes-
kommunale, regionale og statlege instansar som yter
tenester som kan vere relevante for personar som er
utsette for vald i nære relasjonar.

Det er store forskjellar mellom norske kommunar
med omsyn til storleiken og såleis også når det gjeld

behovet for eit krisesentertilbod. Dette gjer det van-
skeleg å gi gode detaljerte føresegner om korleis
kommunen bør organisere tenestene sine, medrekna
krisesentertilbodet. Departementet meiner at det er
kommunen som har kunnskap om og føresetnader for
å vurdere korleis ein på ein tenleg måte kan utvikle
krisesentertilbodet i tråd med lokale forhold og prio-
riteringar, samtidig som ein tek omsyn til nasjonale
føringar.

Kommunen kan drive krisesentertilbodet sjølv,
etablere interkommunalt samarbeid og/eller kjøpe te-
nestene av andre. Kommunen kan velje å lokalisere
heile krisesentertilbodet på ein og same stad, eller
drøfte andre løysingar med omliggjande kommunar.
Det er ein føresetnad at kommunane organiserer kri-
sesentertilbodet på ein tenleg måte, basert på dei be-
hova valdsutsette måtte ha, på tenestetilbodet i kom-
munen elles og på storleiken på kommunen.

Kommunane sitt ansvar for helse- og sosialtenes-
ter er dels regulert i sosialtenestelova og dels i kom-
munehelsetenestelova. Både kommunehelseteneste-
lova og sosialtenestelova byggjer på at kommunen
står fritt til å organisere sine helse- og sosialtenester
innanfor dei generelle rammene og krava til organi-
sering som følgjer av kommunelova. Departementet
meiner at dette også bør gjelde her.

Departementet føreslår at det ikkje blir stilt nær-
mare krav til kommunen om korleis tilbodet skal or-
ganiserast, men at kommunen blir pålagd eit ansvar
for å sørgje for eit tilbod som er nærmare definert i
det forslaget til lov som her ligg føre.

1.2.1.2 VURDERING OG FORSLAG FRÅ
DEPARTEMENTET SI SIDE

Slik departementet vurderer det, gir høyringsrun-
den som heilskap ei klar støtte til den løysinga som er
vald når det gjeld lovfesting av krisesentertilbodet.
Departementet fremjar derfor denne odelstingspro-
posisjonen med høyringsforslaget som utgangs-
punkt.

1.2.2 Lovforankring
1.2.2.1 EI EIGA LOV ELLER INTEGRERING I

EKSISTERANDE LOVVERK

Den interdepartementale arbeidsgruppa som ar-
beidde med førebuingane til høyringsnotatet, vurder-
te grundig spørsmålet om det var slik at eit krisesen-
tertilbod med fordel kunne heimlast i allereie eksiste-
rande lovgiving.

Økonomisk støtte frå kommunane til dei eksiste-
rande krisesentra er i hovudsak blitt løyvt med tilvi-
sing til kommunen sine plikter etter sosialtenestelo-
va. Dette kan vere eit argument for å innlemme kom-
munen si plikt til å sørgje for eit krisesentertilbod i
denne lova. Sosialtenestelova regulerer allereie drifta

av institusjonar for heildøgns omsorg, omfanget av
sosiale tenester og kva vilkår som skal gjelde for å få
slik hjelp. Eit anna argument kan vere at vald i nære
relasjonar ofte vil utløyse rettar etter sosialtenestelo-
va, og at mange av sosialtenestene kan vere aktuelle
for brukarane av krisesentertilbodet. I tillegg inne-
held denne lova allereie særreguleringar overfor vis-
se grupper, til dømes rusmiddelmisbrukarar.

No er sosialtenestelova i stor grad bygd opp som
ei lov der tildeling av tenester er enkeltvedtak, og der
rettane til brukaren skal sikrast gjennom retten til å
klage på vedtaket. Krisesentertilbodet skal vere eit
lågterskeltilbod der dei som oppsøkjer tilbodet, treng
denne hjelpa med ein gong og bør takast imot – i ut-
gangspunktet utan unødige spørsmål.

Kommunen har også ansvar for å sørgje for nød-
vendige helsetenester for personar som oppheld seg i
kommunen. Eit argument som taler for ei plassering
i kommunehelsetenestelova er at dei generelle føre-
segnene i kapittel 1 i lova er bygde opp på ein måte
som kan passe bra til regulering av krisesentertilbo-
det. Systematikken i lova er likevel lagd opp slik at
enkeltgrupper ikkje skal framhevast; i utgangspunk-
tet gjeld lova for alle. Dette taler mot å innlemme eit
særskilt tilbod til personar utsette for vald i nære re-
lasjonar i kommunehelsetenestelova. Det kan verke
urimeleg å framheve éin årsaksfaktor som behovs-
grunnlag framfor andre.

Eit krisesentertilbod har ikkje som primæroppgå-
ve å behandle, men har som hovudoppgåve å føre-
byggje ytterlegare vald og skadar ved å gi brukarar
vern og støtte til å bryte ut av ein valdsrelasjon. Det
er derfor ikkje tenleg at det berre er helsepersonell
som utfører tenester ved krisesentertilbodet.

Den interdepartementale arbeidsgruppa vurderte
også anna lovgiving på tilgrensande område, men
fann ikkje anna lovverk som var veleigna til å bli ut-
vida med føresegner om kommunen sitt ansvar for eit
krisesentertilbod. Høyringsnotatet presenterte derfor
eit forslag til ei ny eiga lov, "Lov om krisesentertil-
bod til personar utsette for vald i nære relasjonar".

1.2.2.2 VURDERING OG FORSLAG FRÅ
DEPARTEMENTET SI SIDE

Departementet vil etter ei samla vurdering halde
fast ved forslaget om ei eiga ny lov. Når det gjeld dei
rettane kvar enkelt brukar har i forhold til tilbodet,
har ein freista å sikra dei gjennom dei krava til kvali-
tet og tilsyn som er utforma. Departementet meiner at
ei eiga lov om eit krisesentertilbod er den beste løy-
singa ut frå intensjonane bak lovfestinga.

I denne vurderinga blir det lagt særleg vekt på at
lova då kan få ei utforming som blir tilpassa dette til-
taket spesielt, og at det vil vere enkelt og oversiktleg
for dei som skal bruke lova i praksis.

1.2.3  Samarbeid mellom kommunane om krise-
sentertilbodet

1.2.3.1 UTVIKLING AV EIT MEIR FORPLIKTANDE
SAMARBEID MELLOM KOMMUNANE

Med lovfesting av kommunen si plikt til å sørgje
for eit krisesentertilbod vil finansieringa av tiltaka bli
lagd inn i rammetilskota til kommunane og på vanleg
måte fordelt etter objektive kriterium. Det inneber at
alle norske kommunar kjem til å få tilført midlar slik
at dei kan innfri lovpålegget. Men berre nokre få
kommunar i landet er store nok til å ha behov for og
til å kunne finansiere eit krisesenter berre for kom-
munen sine eigne innbyggjarar. Lovforslaget føreset
derfor eit samarbeid mellom kommunane og inter-
kommunale løysingar, slik situasjonen også er i dag.
Dette samarbeidet må utviklast og bli meir forplik-
tande enn det som eksisterer i dag.

Kommunelova fekk i 2007 nye føresegner om
vertskommunesamarbeid.

Eit hovudmål med innføringa av dei nye føreseg-
nene i kommunelova har vore at den lovregulerte
vertskommunemodellen skal gjere det forsvarleg å
overføre avgjerdsmakt også når det gjeld offentleg
utøving av myndigheit. Bakgrunnen for dette er at ein
vil gjere det mogleg å byggje opp fagmiljø i område
av landet der enkeltkommunar kvar for seg har van-
skeleg for å etablere den kompetansen som krevst for
å utføre heile registeret av kommunale oppgåver. Det
er lagt til grunn at kvar enkelt kommune framleis skal
ha det formelle ansvaret for lovpålagde oppgåver,
også der avgjerdsmakt er overført til ein vertskom-
mune.

Departementet føreset at kommunane drøftar or-
ganiseringa og den nærmare utforminga av krisesen-
tertilbodet for eigne innbyggjarar med vertskommu-
nar og eksisterande krisesenter i nærleiken. Nokre av
dei kommunane som ikkje er vertskommunar, har til
no ikkje involvert seg særleg i utforminga av sjølve
tilbodet. Med lovforslaget må det leggjast til rette for
at alle kommunar tek ein gjennomgang av kva tilbod
dei har som kan hjelpe personar som er utsette for
vald i nære relasjonar.

Samarbeidskommunar kan fram til no ha under-
vurdert kostnadene ved drift av eit krisesentertilbod
når dei har gitt sine tilskot. Den oversikta departe-
mentet sit med, tyder på at mange vertskommunar slit
med å få langsiktige og føreseielege økonomiske av-
talar med alle dei kommunane som har brukarar på
krisesentra. Vertskommunane kjem til å stå overfor
nye økonomiske utfordringar i samband med drifta
av sitt krisesentertilbod når midlane blir lagde inn i
rammene. Dei blir avhengige av at alle dei kommu-
nane som utgjer eit oppland for krisesentertilbodet,
medverkar med eit langsiktig og forpliktande økono-
misk bidrag.

Det er også viktig at dei økonomiske avtalane
kommunane imellom tek høgde for at bruk av tilbo-
det skal vere gratis, jf. § 2 i lovforslaget. At tilbodet
skal vere eit lågterskeltilbod, inneber at brukarane
heller ikkje skal måtte oppsøkje eit bestemt senter ut
frå bustadkommune eller i tråd med eventuelle kom-
munale samarbeidsavtalar. Kommunane bør leggje
økonomiske gjennomsnittsvurderingar til grunn i av-
talane seg imellom, slik at ein unngår krevjande ad-
ministrasjon og økonomiske oppgjer knytte til en-
keltpersonar i ettertid.

1.2.3.2 VURDERING OG FORSLAG FRÅ
DEPARTEMENTET SI SIDE

Departementet vurderer det slik at både ein verts-
kommunemodell og modellen med interkommunale
selskap kan vera godt eigna til å organisera oppgåve-
ne etter denne lova.

Eit godt samarbeid mellom kommunane kring
krisesentertilbod vil også på sikt kunne betra samar-
beidet på tvers av kommunegrensene på sosial- og
helseområdet meir generelt. Dette vil kunne gi eit be-
tre tilbod i små kommunar også for andre brukar-
grupper enn utsette for vald i nære relasjonar.

1.2.4 Utbygging og lokalisering av 
krisesentertilbodet

1.2.4.1 KRISESENTERPLASSAR OG BEHOV

Europarådet tilrår ein krisetilbodskapasitet på éin
familieplass per 10 000 kvinner. Om ein vurderer til-
bodet i Noreg i forhold til dette, har landet totalt 1,5
familieplassar per 10 000 på landsbasis. Det finst
gode grunnar for å hevde at det er rimeleg at eit tynt
folkesett land som Noreg må ha ei dekning som ligg
over det som blir tilrådd frå Europarådet for at tilbo-
det skal vere tilgjengeleg utan altfor lange reiseav-
standar.

Det er grunn til å hevde at kommunane ikkje i
første rekkje står overfor eit utbyggingsbehov, men i
større grad ei utfordring når det gjeld kvalitet og til-
rettelegging.

Utgreiingar viser at god dekning, både i form av
korte reiseavstandar og i form av god kapasitet, det
vil seie talet på senger i forhold til folketalet, ser ut til
å auke bruken av krisesentra. Lang avstand til eit kri-
sesenter/butilbod kan vere eit problem i ein akutt si-
tuasjon. Det kan også føre til problem for brukarar
når det gjeld å halde fram med tidlegare aktivitetar,
som arbeid, skulegang og opphald i barnehage. Dag-
bruk av eit senter kan også fort bli vanskeleg dersom
avstanden til senteret er lang. Samtidig kan lang rei-
seavstand føre til at det blir meir tungvint å oppsøkje
andre delar av tenesteapparatet i heimstadkommu-
nen, og kan derfor gjere samarbeidet mellom eit kri-
sesentertilbod og tenesteapparatet elles vanskelegare.
På den andre sida kan det for somme brukarar vere

ein fordel at det er ein viss avstand til krisesentertil-
bodet, for det kan opplevast som ei belastning at "al-
le" i lokalmiljøet veit kvar tilbodet ligg, og kven som
nyttar seg av det.

Utgreiingar viser at det kan ha visse fordelar,
både med omsyn til kvaliteten og med omsyn til kost-
nadene, om eit krisesentertilbod er over ein viss min-
stestorleik. Dette må vegast opp mot ulempa med
lange reiseavstandar for brukarane.

Ved vurdering av kapasiteten er det grunn til å
peike spesielt på at statistikken for dei siste åra viser
at det har vore ei sterkt aukande butid per krisesenter-
opphald. Det indikerer at mange av kommunane kan
oppnå ein mykje høgre beredskap med den eksiste-
rande kapasiteten dersom dei raskare enn i dag kan gi
dei bebuarane som treng det, effektiv hjelp med å
skaffe seg husvære.

1.2.4.2 VURDERING OG FORSLAG FRÅ
DEPARTEMENTET SI SIDE

Departementet ser ikkje noko behov for sentrale
reguleringar her. Departementet meiner at kommu-
nane, eventuelt ulike samanslutningar av samar-
beidande kommunar, har mykje betre føresetnader
enn ein har på sentralt hald når det gjeld å vurdere
nødvendig dekningsgrad og behov for endringar i
forhold til den noverande utbygginga. Det gjeld både
eventuelle relokaliseringar for å gjere tilbodet meir
tilgjengeleg for brukarane, auke av kapasiteten på til-
bodet i ein del regionar og eventuelt ei viss nedbyg-
ging i andre.

Slike lokale avvegingar kan gjere tilbodet meir
tilgjengeleg for brukarane og totalt sett gi eit betre
krisesentertilbod.

1.3 Målgrupper for tilbodet
1.3.1 Nærmare om kven tilbodet rettar seg mot
1.3.1.1 UTSETTE FOR VALD I NÆRE RELASJONAR

Formålet med lova er å sikre eit godt og heilskap-
leg krisesentertilbod til kvinner, menn og barn som er
utsette for vald i nære relasjonar, jf. § 1 i lovforslaget.

Det finst ingen eintydig og allmenn definisjon på
"vald i nære relasjonar". Proposisjonen gjer greie for
mishandling i nære relasjonar når det gjeld straffelo-
va § 219.

Departementet har valt å bruke omgrepet vald
framfor omgrepet mishandling. Krisesentertilbodet
skal vere et lågterskel hjelpetilbod, og skal omfatte
personar utsette for alle former for vald i nære rela-
sjonar, også eingongshendingar og -handlingar som
ikkje fell inn under straffelova § 219. Valdsdefinisjo-
nen i krisesenterlova omfattar slik sett alle former for
vald eller truslar om vald, medrekna fysisk, psykisk
og seksualisert vald, og vald i form av økonomisk og
sosial kontroll.

Ofte vert "vald i nære relasjonar" brukt synonymt
med "vald i parforhold", men omgrepet omfattar også
vald i andre nære relasjonar.

Avgrensinga av personkrinsen i straffelova § 219
blir også for smal med omsyn til formålet med krise-
senterlova. Kvinner og menn som er utsette for vald
og truslar om vald frå kjærestar, søsken eller annan
familie og slekt som ikkje bur i same husstand, eller
som gjerningspersonen har i sin omsorg, kan også ha
behov for eit krisesentertilbod. Krisesentertilbodet
skal vere eit lågterskel hjelpetilbod til valdsutsette i
nære relasjonar, departementet legg derfor ein meir
vidtfamnande definisjon av vald og personkrins til
grunn i krisesenterlova.

Barn og vaksne som er truga med eller utsette for
tvangsekteskap eller kjønnslemlesting, og barn som
er utsette for vald direkte, eller ved å bli eksponerte
for valdsbruk mot omsorgspersonar eller sysken ved
at dei ser, høyrer eller på annan måte opplever val-
den, er omfatta av omgrepet "vald i nære relasjonar".

Barn og vaksne som er utsette for menneskehan-
del, kan også vere utsette for vald i nære relasjonar,
og slik omfattast av omgrepet "vald i nære relasjo-
nar".

Noreg er etter protokollen om menneskehandel
(Palermoprotokollen av 2000) forplikta til å sørgje
for eit trygt butilbod til kvinner, menn og barn som er
utsette for menneskehandel. Departementet vil presi-
sere at krisesentertilbodet skal inkludere kvinner,
menn og barn som er utsette for menneskehandel,
også utanfor nære relasjonar.

Samanlikna med vald i parforhold er kvinner,
menn og barn som er utsette for menneskehandel el-
ler kjønnslemlesting, tvangsekteskap eller andre for-
mer for æresrelatert vald, ofte utsette for vald og kon-
troll frå fleire personar.

Valdtektsutsette kan også bli omfatta av omgre-
pet "vald i nære relasjonar", utover det faktum at
valdtekt ofte utgjer eit sentralt element i seksualisert
vald i parforhold. Forsking viser at når det gjeld ein
stor del av alle valdtekter og valdtektsforsøk, så er det
personar med nær tilknyting til den utsette som står
bak ugjerninga. Også personar som er blitt valdtekne
eller utsette for andre former for seksuelle krenkingar
av nokon utanfor nære relasjonar, kan i somme tilfel-
le ha behov for eit krisesentertilbod. Det kan til dø-
mes gjelde i situasjonar der den utsette kjenner seg
truga og/eller forfølgd og opplever heimen sin som
utrygg. Krisesentertilbodet må derfor også vere ope
for valdtektsutsette.

1.3.1.2 VURDERING OG FORSLAG FRÅ
DEPARTEMENTET SI SIDE

Krisesentertilbodet skal vere eit lågterskeltilbod,
og enkeltpersonar skal kunne vende seg direkte til til-
bodet. Ein og same brukar kan ha vore utsett for ulike

former for vald og overgrep både i nære relasjonar og
av ukjende. Mange krisesenter gir i dag eit tilbod til
kvinner som er blitt utsette for menneskehandel og
valdtekt, utan å setje noko skilje når det gjeld kva re-
lasjon offeret har til valdsutøvaren. Sjølv om desse
brukargruppene i streng forstand ikkje fell inn under
hovudmålgruppa, vil departementet understreke at
dei ikkje skal stengjast ute frå krisesentertilbodet.

Lova skal ikkje tolkast eller praktiserast slik at
tilbodet til dagens brukargrupper blir forringa, eller
slik at tilbodet ikkje kan nyttast av andre som i fram-
tida vil kunne ha behov for eit krisesentertilbod.
Samtidig vil departementet halde fast ved at hovud-
målgruppa for eit krisesentertilbod skal vere kvinner,
menn og barn som er utsette for vald i nære relasjo-
nar. Dette er dei noverande brukarane; nesten alle
som bur på eit krisesenter i dag er blitt utsette for vald
frå ein person dei har ein nær relasjon til. For dei aller
fleste er det ein sambuar eller ektemake som er over-
griparen. I 2007 oppgav berre éin prosent av bebua-
rane på krisesentra at overgriparen var ein ukjend
person. Det same gjeld for dagbrukarane.

1.3.2 Eit tilbod til valdsutsette kvinner og menn
1.3.2.1 EIT LIKEVERDIG TILBOD TIL BEGGE KJØNN

Dei eksisterande krisesentra er eit tilbod til kvin-
ner og barn. I dei siste åra er det blitt stilt spørsmål
ved om krisesenter skal opne for valdsutsette menn.

Å skjerme kvinner frå vald utført av menn kan
sjåast i eit likestillingsperspektiv. Det følgjer også av
menneskerettslova at alle menneske skal vernast mot
vald. Dette gjer det vanskeleg å lovfeste eit krisesen-
tertilbod til kvinner der menn med eit eventuelt til-
svarande behov blir ekskluderte. Departementet mei-
ner at det er rom for å ta vare på begge dei to likestil-
lingsperspektiva i lova, slik at tilbodet rettar seg mot
det reelle behovet kvinner og menn har for eit krise-
sentertilbod.

Per i dag er det dokumentert eit vesentleg større
behov for krisesentertilbod til kvinner enn til menn.
Undersøkingar og erfaring viser at også menn er ut-
sette for vald i parforhold, både heterofile og homo-
file. Samtidig er det eit dokumentert behov for krise-
husvære til menn som er utsette for menneskehandel,
tvangsekteskap og æresrelatert vald. Forskarar har
peika på at valdsutsette menn har mange av dei same
hjelpebehova som valdsutsette kvinner.

I høyringsnotatet blei det føreslått at kommunen
si plikt til å sørgje for eit krisesentertilbod skulle om-
fatte personar utsette for vald i nære relasjonar, uav-
hengig av kjønn. På bakgrunn av høyringsrunden har
departementet vurdert det som meir tenleg å nemne
dei to kjønna spesifikt i lovteksten, i tillegg til å nem-
ne barn som brukargruppe.

1.3.2.2 VURDERING OG FORSLAG FRÅ
DEPARTEMENTET SI SIDE

Departementet har vurdert å ta inn i formålsføre-
segna at lova skal ta særleg sikte på å verne valdsut-
sette kvinner. Departementet har komme til at ei slik
formulering ikkje er nødvendig for å gi kvinner godt
nok vern. Departementet vurderer det slik at det å ta
inn eit særleg vern for kvinner i formålsføresegna,
også kan signalisere at tilbodet til menn skal ha låga-
re prioritet enn tilbodet til kvinner, noko som kan
komme i konflikt med ymse diskrimineringsforbod.

Det at ein i lovteksten nemner begge kjønn, er ei
presisering av at tilbodet skal tilpassast særlege be-
hov hos kvinner og hos menn. Korleis tilbodet kon-
kret skal utformast, er i stor grad kommunane sitt an-
svar. Departementet føreslår likevel ei ny føresegn i
§ 3 i lovforslaget om at tilbodet skal tilpassast behova
til kvar enkelt brukar.

Departementet vil understreke at tanken bak ei
kjønnsnøytral lovgiving ikkje har vore at kvinner og
menn skal bu på same stad eller nytte dei same opp-
haldsromma. Separate butilbod for kvinner og menn
var formulert som ein hovudregel i høyringsnotatet.
På bakgrunn av høyringsrunden har departementet
valt å ta inn eit eige punkt i § 2 om at butilboda til
kvinner og menn skal vere fysisk skilde, ettersom de-
partementet reknar dette som ein særleg viktig kvali-
tet ved tilbodet. Departementet vil slik understreke at
det å halde tilbodet ved like som eit lågterskeltilbod
er grunnleggjande.

Lova tek med dette sikte på å ta omsyn til to ulike
likestillingsperspektiv: Det eine perspektivet går ut
på å fremje særskild likestilling for kvinner ved å si-
kre eit særleg vern for den gruppa som ut frå erfaring
er mest utsett for vald i nære relasjonar. Det andre
perspektivet går ut på å fremje generell likestilling
mellom kjønna ved at kvinner og menn som er utsette
for vald i nære relasjonar, får likeverdige tilbod sett i
forhold til det reelle behovet for krisehjelp.

1.3.3 Personar utan lovleg opphald i Noreg
1.3.3.1 VURDERING AV BEHOVET FOR EIN

FORSKRIFTSHEIMEL

I sosialtenestelova, pasientrettslova, barnetrygd-
lova og ekteskapslova blir det stilt krav om lovleg
opphald i Noreg som vilkår for å nyte godt av dei
fleste av dei ordningane og velferdsgoda som desse
lovene gir rett til. Departementet har derfor vurdert
behovet for å ta inn ein liknande forskriftsheimel i
krisesenterlova.

Det finst inga heilskapleg oversikt over kor man-
ge av dagens krisesenterbrukarar som kan ha ulovleg
opphald i Noreg.

Det blir ikkje stilt noko krav om at brukarane av
det eksisterande krisesentertilbodet skal ha lovleg

opphald i Noreg. Krisesentra er eit lågterskeltilbod til
alle valdsutsette kvinner og barna deira. Den daglege
leiaren for krisesenteret skal vite kven brukarane er.
Den daglege leiaren har derimot ikkje innsyn i bruka-
rane sin opphaldsstatus i Noreg. Eit krisesenter eller
tilsvarande butilbod vil også etter det lovforslaget
som her ligg føre, ha avgrensa høve til å innhente in-
formasjon om opphaldsstatusen til ein brukar. Det vil
derfor bli praktisk vanskeleg å avklare om ein brukar
har lovleg opphald eller ikkje.

Krisesenterlova rettar seg mot kommunane og re-
gulerer derfor ikkje rettar og plikter til enkeltpersonar
på same måten som sosialtenestelova. Krisesentertil-
bodet er eit lågterskeltilbod til menneske i ein valds-
situasjon, og butilbodet er per definisjon mellombels.
Den oppfølginga og rettleiinga som lova skisserer,
særleg i reetableringsfasen, vil for dei fleste brukarar
vere knytt til det ordinære tenesteapparatet i kommu-
nen, og såleis følgje lover og regelverk som gjeld for
desse tenestene. Dette er argument for ikkje å ta inn
eit krav om lovleg opphald i denne lova.

Departementet meiner at ei nærliggjande saman-
likning vil vere med barnevernlova. Barnevernlova
har ingen slik forskriftsheimel, men lova er gjord
gjeldande for alle som oppheld seg i riket, uavhengig
av opphaldsstatus, i tråd med diskrimineringsforbo-
det i barnekonvensjonen. Ein forskriftsheimel som
kan innebere at personar utan lovleg opphald som
blir utsette for vald i nære relasjonar, blir avskorne
frå å nytte eit krisesentertilbod, kan på same måten
komme i konflikt med dei menneskerettslege forplik-
tingane Noreg har teke på seg.

1.3.3.2 VURDERING OG FORSLAG FRÅ
DEPARTEMENTET SI SIDE

Departementet viser til at hovudparten av høy-
ringsinstansane går mot ein forskriftsheimel som gir
høve til å avgrense krisesentertilbodet overfor valds-
utsette utan lovleg opphald. Departementet vurderer
det slik at det lovforslaget som ligg føre – saman med
andre lover og forskrifter som regulerer tenestetilbo-
da i kommunane – vil gjere det mogleg å etablere
nødvendig samarbeid med politiet og utlendingssty-
resmaktene. Det kan ikkje seiast å eksistere eit reelt
behov for ein slik heimel spesielt knytt til krisesen-
tertilbod.

Departementet vurderer det som viktig for tru-
verdet og tilliten til krisesentertilbodet generelt i
samfunnet, og spesielt hos potensielle brukarar, at
brukarar kan stole på at dei blir tekne på alvor med si
frykt og si historie. Eit krisesenter er der for å verne
personar mot vald og overgrep. Departementet mei-
ner derfor at høvet til å gi vidare opplysningar om ein
brukar som kjem inn under teieplikta, må vere avhen-
gig av om det kan reknast som ein del av kommunen

sine oppgåver etter lova å gi slike opplysningar vida-
re.

Departementet føreslår ingen endringar i lovfor-
slaget på dette punktet.

1.4 Innhald og kvalitet i krisesentertilbodet
1.4.1 Kva krisesentertilbodet skal omfatte
1.4.1.1 TENESTER OG TILTAK SOM INNGÅR I EIT

KRISESENTERTILBOD

Intensjonen med lovforslaget er å sikre at kom-
munane tek ansvar for å sørgje for eit godt og heil-
skapleg krisesentertilbod til kvinner, menn og barn
som er utsette for vald i nære relasjonar. Departe-
mentet vurderer det slik at eit slikt tilbod kan ta ut-
gangspunkt i dei tiltaka og tenestene som blir gitt i
dei eksisterande krisesentra. § 2 i lovforslaget spesi-
fiserer desse elementa nærmare.

1.4.1.1.1 Eit døgnope tilbod om råd og rettleiing 
per telefon (telefonvakt)

For å sikre at valdsutsette har ein stad å vende seg
til, ein stad der det er folk til stades heile døgnet alle
dagar i året, føreslår departementet at kommunen
skal sørgje for eit døgnope tilbod som gir råd og rett-
leiing per telefon.

1.4.1.1.2 Eit krisesenter eller eit tilsvarande trygt 
og mellombels døgnope butilbod

Departementet meiner at kommunen skal sørgje
for eit krisesenter eller eit tilsvarande trygt og mel-
lombels døgnope butilbod til valdsutsette kvinner,
menn og barn. Butilbodet skal vere tilgjengeleg for
brukarane døgnet rundt alle dagar i året.

Brukarane vil ha ulike behov for støtte, rettleiing
og oppfølging alt etter livssituasjon og kriseforløp.
Eit kriseforløp har ulike fasar med ulike kjenneteikn
og hjelpebehov.

Eit krisesenter eller eit tilsvarande butilbod er
tenkt for mellombels opphald, der buforma er meint
å dekkje behova i ein krisesituasjon.

Det kan vere ei stor belastning å bu på eit krise-
senter gjennom ein lengre periode. Eit opphald bør
derfor vare så kort tid som råd. Det gjeld særleg når
det er barn med i biletet.

Eit krisesenter eller eit tilsvarande trygt og mel-
lombels butilbod må ha tilstrekkeleg kompetanse og
kapasitet til å gi eit forsvarleg og godt døgnbasert til-
bod til valdsutsette. Dette er lettare å få til når sente-
ret eller butilbodet har ein viss storleik.

1.4.1.1.3 Eit dagtilbod
Dagtilbodet ved krisesentra har utvikla seg over

tid og er i dag ein viktig og integrert del av verksem-
da. Dagtilbodet er for brukarar som har eit alternativt
butilbod gjennom eige nettverk, eller som er i ein si-

tuasjon der dei ikkje (lenger) deler husvære med
valdsutøvaren. Departementet meiner at det er nød-
vendig å påleggje kommunen eit ansvar for å sørgje
for eit dagtilbod, for å nå ut til fleire av dei valdsut-
sette. Samtidig kan eit dagtilbod medverke til å korte
ned opphaldstida ved butilbodet.

1.4.1.1.4 Hjelp til å ta kontakt med andre delar av 
tenesteapparatet

Dei fleste brukarar av krisesentertilbodet vil ha
behov for informasjon om tenester og ytingar frå an-
dre offentlege og private instansar. Departementet
meiner at slik hjelp og rettleiing er ein viktig del av
eit godt krisetilbod.

Departementet legg til grunn at kommunen vil
sørgje for gode rutinar, slik at brukarane av eit krise-
sentertilbod får informasjon om kva rettar dei har et-
ter gjeldande regelverk, og kva andre tiltak dei kan ha
nytte av.

1.4.1.1.5 Oppfølging i reetableringsfasen
Departementet vil presisere at oppfølginga i re-

etableringsfasen i høg grad kjem til å bestå av tiltak
og tenester som allereie følgjer av gjeldande regel-
verk. Departementet føreset at kommunen legg til
rette for godt samarbeid med både statlege og kom-
munale instansar som brukarane kan ha behov for.

1.4.1.1.6 Låg terskel for tildeling av tenester frå 
krisesentertilbod

Eit viktig vilkår for at eit krisesentertilbod skal
fungere godt, er at den som oppsøkjer tilbodet, ikkje
skal vere nøydd til å dokumentere behovet for hjelp.

Departementet meiner at krisesentertilbodet må
vidareførast som eit lågterskeltilbod. Det inneber at
tilbodet skal vere gratis. Det skal ikkje krevjast ei-
gendel for tenesta, med unntak av eventuelle utgifter
til mat til kostpris. Vidare inneber det at enkeltper-
sonar skal kunne vende seg direkte til eit krisesenter-
tilbod.

Eit krisesentertilbod må ikkje avgrensast til bru-
karar som er busette i vertskommunen eller i samar-
beidande kommunar. Det føreset at kommunane gir
tilgang til tilbodet til andre enn eigne innbyggjarar.

1.4.1.2 VURDERING OG FORSLAG FRÅ
DEPARTEMENTET SI SIDE

Etter ei samla vurdering held departementet fast
ved forslaget om kva krisesentertilbodet skal omfat-
te. Dette er nedfelt i § 2 i lovforslaget. Departementet
legg i denne vurderinga vekt på den støtta høyrings-
instansane har gitt til forslaget.

Departementet føreslår at det blir teke inn ei pre-
sisering i lova om at tilbodet så langt råd er skal vere

individuelt tilrettelagt, jf. § 3 i lovforslaget. Det blir
gjort for å tydeleggjere at kommunen har ansvar for
å sørgje for at tilbodet i størst mogleg grad er tilpassa
ulike brukargrupper.

Departementet har merka seg at ein del høyrings-
instansar synest forslaget er uklart med omsyn til kva
ansvar krisesentra skal ha, og kva ansvar kommu-
nane skal ha. Lovforslaget regulerer kommunane sitt
ansvar for å sørgje for eit krisesentertilbod, ikkje an-
svaret og oppgåvene til krisesentra. Departementet
legg derfor til grunn at kommunen vil sørgje for at det
blir utarbeidd rutinar og samarbeidsavtalar mellom
kommunen og tenesteleverandørar, og mellom kom-
munen og andre relevante instansar som gir hjelp et-
ter anna regelverk.

Departementet føreslår at kommunane, for å
samle kompetansen i størst mogleg grad, samlokali-
serer bu- og dagtilbodet.

Departementet vurderer det slik at dei presiserin-
gane som er gjorde i proposisjonen, og ulike typar
rettleiingsmateriell, vil gi ein god balanse mellom
statlege føringar for å skape eit krisesentertilbod av
god kvalitet og kommunane sin fridom til å utvikle
gode lokale løysingar.

1.4.2 Spesielt om informasjonsverksemd retta 
utetter

1.4.2.1 INFORMASJON OM VALD I NÆRE
RELASJONAR OG OM KRISESENTERTILBODET

Etter kommunelova § 4 skal kommunen drive ak-
tiv informasjon om verksemda si. Det vil ikkje minst
gjelde når kommunen får ansvar for eit nytt tilbod.
Departementet meiner derfor at det ikkje er nødven-
dig å ta inn ei eiga føresegn om rettleiings- og infor-
masjonsplikt i denne lova.

Departementet vil likevel understreke at å infor-
mere om krisesentertilbodet er ein særs viktig del av
kommunen sitt ansvar. Det må utviklast god og lett
tilgjengeleg publikumsinformasjon som er lagd til
rette for ulike brukargrupper både når det gjeld språk-
form og ved at informasjonen er skriven på ulike
språk både på kommunale nettsider og i skriftleg ma-
teriell.

1.4.2.2 VURDERING OG FORSLAG FRÅ
DEPARTEMENTET SI SIDE

Departementet ser ikkje behovet for å påleggje
kommunane ei oppgåve som dei allereie har ansvar
for etter gjeldande regelverk. Departementet vil like-
vel presisere at lovforslaget ikkje legg hindringar i
vegen for at paraplyorganisasjonane til krisesentra
eller eit krisesenter kan drive informasjonsverksemd
og lære opp tilsette i andre delar av tenesteapparatet,
i regi av kommunen eller andre.

1.4.3 Nærmare om enkelte kvalitetskrav
1.4.3.1 HEIMEL FOR KRAV TIL FYSISK SIKRING AV

LOKALA

Tryggleik er ein viktig føresetnad for eit godt kri-
sesentertilbod.

Dei eksisterande krisesentra har svært varierande
fysisk sikring av lokala. Departementet tilrår at
spørsmålet om fysisk sikring blir utgreidd nærmare,
og føreslår på bakgrunn av dette ein forskriftsheimel
som gjer at det kan stillast krav til fysisk sikring av
lokale.

1.4.3.2 HEIMEL FOR KOMPETANSEKRAV

Departementet vil understreke at ein bør vere til-
bakehaldne med å stille krav i lovverket til spesifikk
formell kompetanse. Når eit tilbod skal nå ut til bru-
karar over heile landet, er det viktig at ikkje rigide
krav til formell utdanning gjer det vanskeleg, særleg
for utkantkommunar, å levere tenesta. Når kommu-
nesektoren er tillagd ansvaret for å løyse ei oppgåve,
så vil kommunane også vere ansvarlege for å tilsetje
nødvendig og tilstrekkeleg personell med relevant
kompetanse.

Etter ei nærmare avveging mellom ulike omsyn
har departementet komme fram til at lovforslaget bør
innehalde ein forskriftsheimel som kan opne for hø-
vet til å stille kompetansekrav til visse stillingar i eit
krisesentertilbod.

1.4.3.3 VURDERING OG FORSLAG FRÅ
DEPARTEMENTET SI SIDE

Departementet viser til at når kommunen er til-
lagd ansvaret for å sørgje for eit krisesentertilbod, så
er kommunen ansvarleg for å sikre fagleg kvalitet,
bemanning, tilrettelegging av lokale, for at tilbodet
finst innanfor rimeleg reiseavstand o.a. Departemen-
tet har derfor valt å nytte omgrepet "god kvalitet"
som uttrykk for ein standard for korleis det nærmare
innhaldet i tilbodet skal fastsetjast. At lova inneheld
ein slik standard, inneber at dei normene som styrer
innhaldet i lova, blir utvikla og endra over tid som ein
del av samfunnsutviklinga. Samtidig har departe-
mentet valt å halde fast ved forslaget om å innføre ein
forskriftsheimel som opnar for at det kan stillast meir
presise kvalitetskrav på to område - fysisk sikring av
lokale og kompetanse. Dette dreier seg om viktige
kvalitetar for brukarane. Lovforslaget er nedfelt i § 2.

1.5 Kvalitet i tilbodet til enkelte brukargrupper
1.5.1 Barn
1.5.1.1 BARN SOM BRUKARAR

Departementet ønskte å tydeleggjere at krisesen-
tertilbodet først og fremst rettar seg mot valdsutsette
vaksne, og at det ikkje kan fungere som ei erstatning

for plassering i institusjon etter barnevernlova. På
bakgrunn av dette valde ein formuleringa "medføl-
gjande barn" i høyringsnotatet.

1.5.1.1.1 Vurderingar og forslag frå 
departementet si side

Trass i ein stadig aukande aksept for at barn er
personar med eigne rettar, viser forsking at barn som
opplever vald i nære relasjonar, ofte ikkje blir sedde.
Kvinnevaldsutvalet understreka behovet for å foku-
sere spesielt på barn i familiar med valdsproblema-
tikk. Departementet har derfor valt å ta inn eit eige
kapittel om barn i proposisjonen, og viser dessutan til
§ 3 i lovforslaget, der det blir gjort klart at barn skal
takast vare på på ein god måte og få dei rettane dei
har etter anna regelverk.

Departementet vil understreke at barn er sjølv-
stendige rettssubjekt med eigne rettar og behov.
Nemninga "medfølgjande" blei brukt i høyringsfor-
slaget for å understreke at krisesentertilbodet ikkje er
eit tilbod som vender seg til barn utan omsorgsper-
sonar. Barn utan omsorg er først og fremst barnever-
net sitt ansvar. Departementet er likevel samd med
høyringsinstansane i at "medfølgjande" kan vere ei
uheldig nemning som gir inntrykk av at barn ikkje
har ein sjølvstendig rett til vern mot vald og overgrep,
inkludert det å oppleve vald og overgrep i familien.
Departementet har derfor i det lovforslaget som no
blir fremja, føreslått at § 1 presiserer at krisesentertil-
bodet skal rette seg mot "kvinner, menn og barn ut-
sette for vald i nære relasjonar".

1.5.1.2 KVALITET I TILBODET TIL BARNA

Lovforslaget slår fast at kommunen skal sørgje
for eit tilbod av god kvalitet, og ta vare på barn på ein
god måte. Når det gjeld korleis ein skal ta godt vare
på barna, blir det understreka at god kvalitet her må
sjåast i lys av dei rettane barn har etter gjeldande re-
gelverk, mellom anna barnekonvensjonen. Barn som
bur mellombels på eit krisesenter, har dei same retta-
ne og behova som alle andre barn. I ein slik situasjon
vil det ofte krevje særskild tilrettelegging om barna
skal få dekt grunnleggjande behov, som behov for
omsorg, utdanning, stimulering, leik og aktivitetar.

1.5.1.2.1 Vurderingar og forslag frå 
departementet si side

Departementet er samd med høyringsinstansane i
at det er viktig at tilbodet til barn blir så likeverdig
som råd er i ulike delar av landet. Når det gjeld å for-
skriftsregulere krav til kvalitet i tilbodet til barn, mei-
ner departementet at dette ikkje er tenleg. Årsaka er
at behova hos ulike barn vil variere mykje, det er nok
å peike på ulikskapar ut frå alder og omsorgssitua-
sjon.

Departementet meiner at det blir teke godt nok
omsyn til barna sine behov i samband med eit opp-
hald på eit krisesenter på andre måtar. For det første
blir det føreslått teke inn ei presisering i § 3 om at å
ta vare på barn på ein god måte inneber å sørgje for
at ein tek omsyn til barn sine rettar etter anna lovgi-
ving under opphald på eit krisesenter. For det andre
føreslår departementet at det blir teke inn i § 3 i lov-
forslaget at tilbodet i størst mogleg grad skal vere in-
dividuelt tilpassa. For det tredje blir det føreslått ein
forskriftsheimel om krav til kompetanse generelt.
Dette opnar for at det eventuelt kan stillast krav til
barnefagleg kompetanse ved eit krisesentertilbod.

Regjeringa har nyleg sett ned eit offentleg utval
som skal greie ut korleis ein betre kan samordne te-
nester for utsette barn og unge. Utvalet skal særleg
greie ut korleis dei kommunale tenestene kan organi-
serast meir systematisk, og korleis ein kan få til eit
meir forpliktande samarbeid mellom kommunale te-
nester. Utvalet skal også sjå på korleis samarbeidet
kan betrast mellom kommunale og statlege tenester
som gir hjelp til utsette barn og unge. Utvalet skal
leggje fram si utgreiing innan utgangen av 2009.
Denne utgreiinga vil truleg også få verknader for
barn og føresette som er brukarar av krisesentertilbo-
det.

1.5.1.3 OPPLYSNINGSPLIKT TIL BARNEVERNET

Offentlege styresmakter har opplysningsplikt til
barneverntenesta etter barnevernlova § 6-4, mens
opplysningsplikta til medarbeidarar ved private kri-
sesenter er heimla i barnevernlova § 6-4a. Opplys-
ningsplikta går føre teieplikta. Med desse føresegne-
ne har lovgivaren signalisert at omsynet til vern av
barnet veg tyngre enn det tillitsbrotet ei slik opplys-
ningsplikt kan innebere overfor barnet sine føresette.

Opplysningsplikta til barnevernet er også nedfelt
i særlover, som familievernlova og helsepersonell-
ova. Dette er grunngitt med pedagogiske omsyn. De-
partementet har derfor valt å flytte den gjeldande fø-
resegna frå barnevernlova og over i krisesenterlova.
Denne føresegna er utforma som § 6 i lovforslaget,
og samtidig blir det føreslått at føresegna i barnevern-
lova § 6-4a blir oppheva.

1.5.1.3.1 Vurderingar og forslag frå 
departementet si side

Departementet er samd med høyringsinstansane i
at det er viktig at krisesentra oppfyller den opplys-
ningsplikta dei er pålagde. Denne plikta vil omfatte
tilfelle der barnet flyttar heim saman med mor, og der
det er grunn til å tru at barnet kjem til å bli utsett for
vald. Plikta dekkjer også tilfelle der barnet ikkje er
direkte utsett sjølv, men blir eksponert for vald på an-
dre måtar gjennom til dømes å vere vitne til, sjå eller

høyre valdsepisodar mellom foreldra. Departementet
vil understreke kor viktig det er at ein ikkje er tilbake-
halden med å melde frå til barnevernet, sjølv om ei
slik melding kan resultere i at barneverntenesta reiser
sak om omsorgsovertaking.

Departementet ser det slik at ei automatisk mel-
deplikt til barnevernet i tilfelle der ein familie flyttar
tilbake til ein person som har utøvd vald, vil kunne
omfatte tilfelle som i dag ikkje fell inn under melde-
plikta. Ei skjerpa meldeplikt vil innebere ein risiko
for at fleire kvinner vil vegre seg for å ta kontakt med
eit krisetilbod av frykt for å misse omsorga for barna.
Departementet fryktar derfor at ein konsekvens kan
vere at færre familiar søkjer hjelp, og at valden der-
med held fram med stadig alvorlegare følgjer for bar-
na.

Departementet vurderer det slik at det gjeldande
regelverket, i kombinasjon med oppmodingar til bru-
karane om å samarbeide med barnevernet, i tilstrek-
keleg grad dekkjer behovet for å verne barn mot vald
og overgrep, samtidig som ein sikrar at krisesentra
nyt tillit hos potensielle brukarar. Departementet
meiner derfor at det ikkje er behov for å utvide opp-
lysningsplikta.

1.5.2 Brukarar med etnisk minoritetsbakgrunn
1.5.2.1 TILRETTELEGGING AV TILBODET OG

TOLKETENESTER

Fleirtalet av dei som i dag er bebuarar på krise-
senter, har etnisk minoritetsbakgrunn. Prosentdelen
har vore aukande i dei siste åra. Majoriteten er utsett
for vald frå noverande eller tidlegare ektemake/sam-
buar.

Departementet føreslår at kommunen skal sørgje
for at brukarar får tilgang til kvalifisert tolk dersom
det er nødvendig for at vedkommande skal få utbyte
av krisesentertilbodet. Tilgang til tolk må sjåast som
ein del av den individuelle tilrettelegginga, og er teke
inn som tredje ledd i § 3 i lovforslaget. Departemen-
tet føreslår vidare at kommunen skal ha rutinar for
kvalitetssikring, bestilling og betaling av tolketenes-
ter.

Statistikken viser vidare at kvinner med etnisk
minoritetsbakgrunn i gjennomsnitt bur lenger på kri-
sesentra enn etnisk norske kvinner – i mangel på al-
ternative butilbod. Å finne eit meir varig butilbod har
særleg vore ei utfordring når det gjeld brukarar utset-
te for menneskehandel og barna deira. Eit krisesenter
eller eit tilsvarande butilbod høver ikkje som bustad
over lengre tid. Departementet legg derfor til grunn at
kommunane vil leggje til rette for at valdsutsette får
hjelp til å skaffe seg husvære, der dette er det som
hindrar reetablering, jf. kommunane sitt ansvar etter
sosialtenestelova, og § 4 i lovforslaget om samord-
ning av tenester.

1.5.2.2 VURDERING OG FORSLAG FRÅ
DEPARTEMENTET SI SIDE

Krisesentertilbodet skal i størst mogleg grad leg-
gjast til rette for å møte behova hos brukarane, jf. § 3
i lovforslaget. Kvinner, menn og barn med etnisk mi-
noritetsbakgrunn er inga einsarta gruppe og vil ha
ulike behov. Dette tilseier at tiltak også for denne
gruppa må leggjast til rette individuelt.

Personar med etnisk minoritetsbakgrunn skal
ikkje diskriminerast. For dei mange brukarane som
ikkje kan norsk godt nok, er tolketeneste avgjerande
for at dei skal få eit godt og likeverdig tilbod. § 3
tredje ledd i lovforslaget pålegg derfor kommunane
ei plikt til å sørgje for tolketeneste der dette er nød-
vendig for at ein brukar skal få eit fullgodt tilbod.

Kommunen sitt ansvar for å hjelpe vanskelegstil-
te med å skaffe husvære følgjer av sosialtenestelova.
Informasjons- og rettleiingsplikta som følgjer av for-
valtningslova og kommunelova, føreset at kommu-
nen utarbeider informasjon som er tilrettelagd for alle
innbyggjarane i kommunen. Departementet held der-
for fast ved forslaget om at det ikkje skal takast inn ei
eiga føresegn om informasjons- og rettleiingsplikt i
krisesenterlova.

1.5.3 Brukarar med nedsett funksjonsevne
1.5.3.1 VURDERING AV KRAV TIL UNIVERSELL

UTFORMING OG TILRETTELEGGING AV
TILBODET

I dei siste åra er fleire krisesenter blitt lettare til-
gjengelege reint fysisk for kvinner med nedsette rørs-
le-, syns- eller høyrselsfunksjonar. Det står likevel att
ein god del oppgradering før eksisterande krisesenter
er universelt utforma.

I forslag til ny plan- og bygningslov er det føre-
slått krav til universell utforming av både nye og ek-
sisterande bygningar der ålmenta skal ha tilgjenge.
For eksisterande bygningar er det føreslått ei stegvis
og prioritert tilnærming. Det vil seie at det over tid
blir fastsett krav til visse bygningskategoriar, til dø-
mes til krisesenter, i eigne forskrifter. Ein reknar med
at ny plan- og bygningslov blir sett ikraft 1. juli 2009.

Den nye lova om forbod mot diskriminering på
grunn av nedsett funksjonsevne tok til å gjelde
1. januar 2009. Etter § 9 i denne lova skal ei offentleg
verksemd retta mot ålmenta arbeide aktivt for å frem-
je universell utforming. Denne aktivitetsplikta vil
også gjelde krisesentertilbodet. Sidan den nye plan-
og bygningslova og lov om forbod mot diskrimine-
ring på grunn av nedsett funksjonsevne omfattar byg-
ningar og verksemder som rettar seg mot ålmenta,
meiner departementet at det ikkje er behov for å stille
ytterlegare krav om universell utforming av bygnin-
gar og tenester i denne lova. Departementet viser der-
for til dei nemnde lovene når det gjeld den fysiske til-

rettelegginga av eit krisesenter eller eit tilsvarande
bu-/dagtilbod.

I utgangspunktet skal ingen valdsutsette bli av-
viste ved eit krisetilbod. Kvar brukar må få ei indivi-
duell vurdering av sin situasjon og av kva slags hjelp
vedkommande kan få. Dersom det viser seg at ved-
kommande har behov for anna hjelp enn det eit krise-
senter kan tilby, og/eller utgjer ein fare for andre bru-
karar eller medarbeidarar, skal ein sørgje for at ved-
kommande blir vist vidare til relevante instansar. De-
partementet vil i denne samanhengen peike på at
kommunane har ansvar for å sikre plass i institusjon
eller husvære med heildøgns omsorgsteneste når det
er behov for det. Vidare føreset departementet at
kommunen vil sørgje for gode rutinar for samarbeid,
slik at eit krisesenter/butilbod kan vise valdsutsette
vidare til instansar som kan gi dei relevant oppføl-
ging og eventuelt behandling.

1.5.3.2 VURDERING OG FORSLAG FRÅ
DEPARTEMENTET SI SIDE

Departementet vil understreke at valdsutsette
med nedsett funksjonsevne ikkje skal diskriminerast.
Departementet meiner at nytt regelverk i lov om for-
bod mot diskriminering på grunn av nedsett funk-
sjonsevne og i forslaget til ny plan- og bygningslov
er tilstrekkeleg for å sikre dette. Departementet held
derfor fast ved forslaget om at det ikkje skal takast
inn ei eiga føresegn om universell utforming i krise-
senterlova.

At krisesentertilbodet skal vere av god kvalitet og
leggjast til rette for brukaren så langt råd er, gjeld
også for valdsutsette med nedsett funksjonsevne, jf.
§ 3 i lovforslaget. Dersom eit krisesenter ikkje blir
vurdert som veleigna for å imøtekomme dei behova
ein brukar har, må kommunen finne andre løysingar
som sikrar eit likeverdig tilbod.

1.6 Samordning av tenester, teieplikt og 
politiattest

1.6.1 Samarbeid mellom krisesentertilbodet og 
andre tenester

1.6.1.1 SAMORDNING AV TILTAK EIN FØRESETNAD
FOR EIT GODT HJELPETILBOD

Samarbeid på tvers av profesjonar, faggrenser,
instansar og forvaltningsnivå er ein føresetnad for at
brukarar av eit krisesentertilbod skal få den hjelpa dei
treng.

Prinsippet om at den enkelte tenesta skal samar-
beide med andre delar av forvaltninga og med private
organisasjonar og tenesteytarar, er nedfelt i relevante
lover som barnevernlova, sosialtenestelova, kommu-
nehelsetenestelova og politilova. Departementet fø-
reslår i § 4 første ledd ei tilsvarande føresegn der

kommunen får ei plikt til å samordne tenester for bru-
karar av krisesentertilbodet.

I høyringsnotatet blei det føreslått å lovheimle
kommunen si plikt til å sørgje for at brukarar av kri-
sesentertilbodet som har behov for langvarige og ko-
ordinerte tenester, skulle få tilbod om individuell
plan. Etter høyringsrunden har departementet vurdert
det som meir tenleg å lovheimle at tilbod og tenester
etter krisesenterlova kan inngå som ledd i samordnin-
ga av individuelle planar etter anna lovgiving, jf. § 4
andre ledd i lovforslaget. Dette blir gjort for å tyde-
leggjere at krisesenterbrukarar som viser seg å ha be-
hov for langvarige og koordinerte tenester, allereie
har rett på individuell plan etter gjeldande regelverk.

1.6.1.2 VURDERING OG FORSLAG FRÅ
DEPARTEMENTET SI SIDE

Departementet har merka seg den breie støtta til
forslaget om samordning av tenester og individuell
plan. § 4 i lovforslaget er reformulert på bakgrunn av
høyringsfråsegnene slik at første ledd pålegg kom-
munen samordning mellom instansane i oppfølginga
av brukarane, mens andre ledd gjer det klart at heimel
for rett til tilbod om individuell plan følgjer av anna
lovgiving.

Departementet vil også peike på at kommunale
eller interkommunale handlingsplanar kan vere eit
godt tiltak i denne samanhengen for kommunar som
ønskjer det.

1.6.2 Teieplikt
1.6.2.1 TEIEPLIKT OG HØVE TIL Å GI INFORMASJON

VIDARE

Eit tillitsforhold er ein føresetnad for at den
valdsutsette skal opne seg og komme i dialog med
medarbeidarar som utfører tenester eller arbeid for eit
krisesentertilbod. Tillitsforholdet er mellom anna av-
hengig av at den enkelte kan stole på at det medarbei-
darane sit med av personlege opplysningar, ikkje blir
vidareformidla til andre. På den andre sida kan vida-
reformidling av personopplysningar vere nødvendig
for å kunne gi effektiv og adekvat hjelp.

Den teieplikta krisesentra har i dag, varierer med
om krisesenteret er drive av det offentlege eller av
private.

Når krisesentertilbodet blir eit lovpålagd kom-
munalt ansvar, vil teieplikta følgje direkte av forvalt-
ningslova. Det inneber at alle som utfører teneste el-
ler arbeid for eit krisesentertilbod, har teieplikt etter
forvaltningslova §§ 13 til 13e, og at brot på lova blir
straffa etter straffelova § 121. Samtidig opnar unntak
frå den forvaltningsmessige teieplikta for kommuni-
kasjon og samarbeid, sjå forvaltningslova §§ 13a og
utetter.

Departementet vurderer det slik at for å verne
valdsutsette best mogleg er det behov for å ha stren-

gare føresegner om teieplikt enn det som følgjer av
forvaltningslova. Slike skjerpa føresegner om teie-
plikt finst mellom anna i sosialtenestelova og barne-
vernlova. Departementet ser det som eit nødvendig
tryggingstiltak å verne brukarane gjennom ei utvida
teieplikt, og vil her særleg trekkje fram at mange bru-
karar opplever å vere utsette for truslar retta mot liv
og helse. Vidare ser departementet behovet for å ty-
deleggjere og sikre at alle som utfører arbeid på det
området lova dekkjer, blir omfatta av den same teie-
plikta, også private som kommunen gjer avtale med.

Departementet føreslår derfor at teieplikta også
skal omfatte fødestad, fødselsdato, personnummer,
statsborgarforhold, sivilstand, yrke, bustad, arbeids-
stad eller andre opplysningar som kan røpe at nokon
har vore i kontakt med tilbodet.

Departementet vil understreke at ein alltid først
bør prøve å innhente samtykke frå brukaren til å gi vi-
dare personfølsame opplysningar.

Departementet føreslår at opplysningar berre kan
givast til andre forvaltningsorgan når det er nødven-
dig for å fremje oppgåvene til krisesentertilbodet el-
ler for å førebyggje vesentleg fare for liv eller alvor-
leg skade for helsa til nokon, jf. forvaltningslova
§ 13b nr. 5 og 6. Dette forslaget samsvarer også med
føresegner i sosialtenestelova og barnevernlova.

1.6.2.2 VURDERING OG FORSLAG FRÅ
DEPARTEMENTET SI SIDE

Departementet vurderer det slik at ei streng teie-
plikt utgjer eit sentralt element i det eksisterande kri-
sesentertilbodet, og at dette er med på å imøtekomme
brukarane sitt behov for tryggleik i forhold til frykta
for truslar om vald og nye overgrep. Mange brukarar
lever i frykt for sitt eige og barna sine liv. Dette til-
seier ei skjerpa aktsemdsnorm i handteringa av per-
sonfølsame opplysningar. Føresegna om teieplikt er
nedfelt i § 5 i lovforslaget.

Teieplikta gjeld også i forholdet mellom ein bru-
kar av tilbodet og ektemaken eller partnaren/sambu-
aren til vedkommande.

Når det gjeld foreldre som har foreldreansvar og
rett til å samtykkje i viktige avgjerder på vegner av
barnet, regulerast dette av § 30 i barnelova.

1.6.3 Politiattest
1.6.3.1 KRAV TIL POLITIATTEST

Det finst fleire lover som stiller krav til politiat-
test for personar som arbeider brukarretta med barn
og unge. Formålet er å førebyggje vald, overgrep og
alvorleg skadeleg innverknad på barna som er ei ut-
sett gruppe i denne samanhengen. Krisesenterbruka-
rar – anten dei er kvinner, menn eller barn – må vur-
derast som utsette på same måten. Dette tilseier at det
også bør stillast krav om politiattest i krisesenterlova.

Departementet føreslår at politiattesten skal vise
om vedkommande er sikta, tiltalt, har vedteke føre-
legg eller er dømd for brot på nærmare definerte
valds- og overgrepsføresegner i straffelova, jf. § 7 i
lovforslaget. Departementet føreslår også ein for-
skriftsheimel om korleis politiattestar skal handte-
rast.

1.6.3.2 VURDERING OG FORSLAG FRÅ
DEPARTEMENTET SI SIDE

Departementet ser det slik at ei føresegn som den
som er føreslått her, ikkje kjem i strid med dei folke-
rettslege forpliktingane Noreg er bunden av.

Departementet held fast ved forslaget om at det
skal innførast krav om politiattest for personar som
skal tilsetjast eller tildelast oppgåver i brukarretta ar-
beid, og at det vidare skal innførast ein forskriftshei-
mel for å utdjupe kravet. Departementet held også
fast ved forslaget om at føresegna ikkje skal ha tilba-
keverkande kraft, ettersom det kan verke urimeleg i
forhold til etablerte tilsetjingsforhold.

Føresegna i høyringsnotatet var utforma etter mal
frå barnevernlova § 6-10. Departementet har refor-
mulert forslaget til krav om politiattest slik at føre-
segna er i tråd med forslaget utforma i høyringsnota-
tet frå Justis- og politidepartementet om politiattest
for personar som skal ha oppgåver knytte til mindre-
årige. Lovforslaget er nedfelt i § 7.

1.7 Internkontroll og tilsyn
1.7.1 Kommunalt tilsyn
1.7.1.1 KRAV OM INTERNKONTROLL

Etter kommunelova er kommunane pålagde å
føre kontroll med eiga verksemd. Ein føreset at kom-
munen har etablert eit internkontrollsystem for heile
verksemda si.

Internkontrollplikt for kommunen inneber at
kommunen sjølv må utarbeide eit system som doku-
menterer korleis krav som er stilte i lov eller forskrift,
blir overhaldne.

Departementet meiner at det bør klargjerast at
kommunen har ei internkontrollplikt i forhold til kri-
sesentertilbodet.

1.7.1.2 VURDERING OG FORSLAG FRÅ
DEPARTEMENTET SI SIDE

Departementet vurderer det slik at det er lite øn-
skjeleg å leggje sentrale føringar når det gjeld kva de-
lar av oppgåvene etter denne lova kommunen skal
føre eigenkontroll med gjennom internkontroll. Om-
fanget av aktivitet vil variere mykje mellom kommu-
nane, mellom anna ut frå omfanget av interkommu-
nalt samarbeid. Internkontrollen i kvar enkelt kom-
mune bør tilpassast storleiken på verksemda og akti-

vitetane og risikoforhold knytte til verksemda, og ha
eit omfang som er nødvendig for å etterleve dei krava
som er stilte i lova.

Forslaget er nedfelt i § 8.

1.7.2 Statleg tilsyn
1.7.2.1 BEHOVET FOR STATLEG TILSYN

Drift av krisesentra har ikkje vore ei lovpålagd
oppgåve for kommunane, det har derfor ikkje vore
ført tilsyn med drifta til krisesentra. Departementet
har vurdert behovet for å innføre statleg tilsyn når
kommunane blir pålagde å sørgje for eit krisesenter-
tilbod.

Krisesentertilbodet vil vere ein del av det sosial-
og omsorgstilbodet kommunen yter til ei utsett grup-
pe. Tilsynsinstituttet har vist seg å vere nyttig for sli-
ke grupper. Omsyn til likebehandling tilseier at også
brukarar av krisesentertilbodet bør få den tryggleiken
som ligg i at det finst eit tilsyn. Departementet føre-
slår på bakgrunn av dette at det blir innført statleg til-
syn.

Kommunelova kapittel 10 A inneheld felles re-
glar om rammer, prosedyrar og verkemiddel for stat-
leg tilsyn med kommunesektoren.

Av proposisjonen og innstillinga til kommunelo-
va følgjer det at rettsgrunnlaget for statleg tilsyn med
kommunesektoren skal vere todelt. Det er særlovene
som skal regulere kva område det skal førast tilsyn
med. Kommunelova skal regulere korleis tilsynet
skal gjennomførast. Dette inneber at det ikkje skal
vere spesielle reglar i særlovgivinga om korleis tilsy-
net skal gjennomførast.

Departementet føreslår at fylkesmannen skal føre
tilsyn med at kommunen oppfyller pliktene pålagde
etter §§ 2 (krav til krisesentertilbodet), 3 (individuell
tilrettelegging av tilbod), 4 (samordning av tenester),
og 8 (internkontroll).

Forslaget er nedfelt i § 9 i lovforslaget.

1.8 Svalbard
1.8.1 Bruk av lova på Svalbard
1.8.1.1 KRISESENTERTILBOD PÅ SVALBARD

Det følgjer av Svalbardlova § 2 at offentlegretts-
leg lovgiving ikkje gjeld for Svalbard, med mindre
anna er fastsett. I familievernkontorlova og barne-
vernlova er det gjennom forskrift bestemt at lovene
også gjeld på Svalbard. Departementet meiner at det
bør opnast for eit tilsvarande høve i denne lova. På
grunn av fleire særeigne forhold vil det vere vanske-
leg å gjennomføre lova slik ho er skissert i lovforsla-
get. Ei eiga tilpassing til forholda på Svalbard gjen-
nom forskrift blir halde for å vere mest tenleg.

Forslaget er nedfelt i § 11.

1.9 Økonomiske og administrative 
konsekvensar

1.9.1 Frå øyremerkt tilskot til ramme-
finansiering

Når kommunane med det forslaget til lov som her
ligg føre, blir pålagde å sørgje for eit krisesentertil-
bod, følgjer det at dei økonomiske ressursane til akti-
viteten også bør forvaltast av kommunane.

Det er allmenn semje om, og i tråd med regjerin-
ga sin politikk, at lovpålagde kommunale oppgåver
skal rammefinansierast. Statlege øyremerkte løyvin-
gar til kommunale oppgåver bør berre givast unn-
taksvis. Unntaka kan førekomme i spesielle utbyg-
gingsperiodar når sentrale styresmakter ønskjer ei
rask oppbygging i ein viss sektor, eller når det skal
givast tilskot til tiltak som berre er aktuelle for få lo-
kalsamfunn. Ingen av desse forholda gjeld for krise-
sentertilbodet i dag.

Departementet meiner at krisesentertilbodet ved
ei lovfesting bør gå frå å vere finansiert med 80 pro-
sent frå ei statleg øyremerkt løyving og med 20 pro-
sent frå dei frie midlane til kommunane, til å bli fi-
nansiert gjennom rammetilskotet til kommunane.
Dette gir samsvar mellom fagleg og finansielt ansvar.

1.9.2 Nærmare om overgangsordninga
1.9.2.1 VURDERING OG FORSLAG FRÅ

DEPARTEMENTET SI SIDE

Departementet held fast ved forslaget om at det
øyremerkte tilskotet skal avløysast av rammefinan-
siering når krisesentertilbodet blir lovfesta som kom-
munalt ansvar.

Departementet forstår at høyringsinstansane er
urolege med tanke på at det kan ta noko tid å få sikra
interkommunalt samarbeid og bindande avtalar mel-
lom kommunane og med eventuelle leverandørar av
tenestene på området. Før det har skjedd, vil både
vertskommunar og eksisterande krisesenter stå i ein
usikker økonomisk situasjon med omsyn til drifta.

Departementet foreslår derfor at tilskota til krise-
sentra held fram som ei øyremerkt ordning samtidig
med at lova trer i kraft. Tilskotet innlemmast i ram-
metilskotet til kommunane eitt år etter at lova har
trått i kraft. Den øyremerkte ordninga vert i over-
gangsåret lagt om frå ei overslagsløyving til ei ram-
mestyrt løyving. Departementet vurderer det slik at
eitt år vil vere tilstrekkeleg som omstillingstid både
for kommunar og for eksisterande krisesentertilbod.
Det er viktig at spesielt dei kommunane som til no i
liten grad har teke ansvar for utviklinga av eit krise-
sentertilbod for innbyggjarane sine, kjem i gang med
dette arbeidet og startar drøftingane med moglege
samarbeidspartnarar. Ein for lang overgangsperiode
vil verke uheldig i forhold til dette.

1.9.3 Meirutgifter som følgje av lovforslaget
1.9.3.1 EIT SAMLA MEIRKOSTNADSOVERSLAG

Eit viktig siktemål med lovfestinga er å sikre
jamnare kvalitet på det tilbodet brukarane får tilgjen-
ge til, same kvar i landet dei bur. Det kjem til å føre
til ein auke av kostnadane knytte til krisesentertilbo-
det.

Utgiftene til krisesenterdrifta var i 2008 i under-
kant av 159 mill. kroner etter statsrekneskapet. Det
inneber at kommunane medverka med like i under-
kant av 40 mill. kroner. I 2007 dekte private gåver og
tilskot om lag sju prosent av verksemda. Dei totale
utgiftene til drifta i 2008 kan grovt setjast til ca. 212
mill. kroner.

Departementet har med utgangspunkt i dei enkel-
te konkrete elementa i lovforslaget gjort overslag
over meirkostnader for å kunne komme med eit over-
slag over behovet for auka ressursar. Overslaget viser
eit meirutgiftsbehov på 63 mill. kroner det første året.
I dette beløpet er det inkludert omstillingsutgifter og
eingongsutgifter. Dei varige årlege meirutgiftene er
grovt rekna til 45 mill. kroner. Desse beløpa er i
2008-kroner.

1.9.3.2 VURDERING OG FORSLAG FRÅ
DEPARTEMENTET SI SIDE

Departementet vil understreke at dei økonomiske
konsekvensane av eit kommunalt ansvar for eit krise-
tilbod, med dei føringane som ligg i lovforslaget, er
usikre. Lovforslaget representerer ei forvaltningsre-
form for kommunane som vil krevje noko tid til om-
stilling. Det er ikkje urimeleg at det er uvisse knytt til
dette.

Departementet vil i forvaltninga av statstilskotet
sikre at fordelinga av auken i tilskotet tek utgangs-
punkt i at dei kvalitetsforbetringane som følgjer av
lovforslaget, skal dekkjast.

Departementet vil kome tilbake til meirkostnada-
ne ved lovforslaget i samband med dei årlige bud-
sjettforslaga.

2. KOMITEENS MERKNADER
2.1 Generelt

K o m i t e e n ,  m e d l e m m e n e  f r a  A r b e i -
d e r p a r t i e t ,  G u n n  K a r i n  G j u l ,  B r i t t
H i l d e n g ,  E s p e n  J o h n s e n  o g  T o v e  K a r o -
l i n e  K n u t s e n ,  f r a  F r e m s k r i t t s p a r t i e t ,
U l f  E r i k  K n u d s e n  o g  K a r i n  S .  W o l d -
s e t h ,  f r a  H ø y r e ,  O l e m i c  T h o m m e s s e n ,
f r a  S o s i a l i s t i s k  V e n s t r e p a r t i ,  M a y
H a n s e n ,  f r a  K r i s t e l i g  F o l k e p a r t i ,  l e d e -
r e n  M a y - H e l e n  M o l v æ r  G r i m s t a d ,  f r a
S e n t e r p a r t i e t ,  T r o n d  L o d e ,  o g  f r a  V e n -
s t r e ,  T r i n e  S k e i  G r a n d e , viser til at vold i

nære relasjoner er en alvorlig trussel mot liv og helse.
Vold i nære relasjoner rammer både kvinner, menn
og barn.

Krisesentrene har i de siste tretti år hatt en sentral
plass i arbeidet mot vold i nære relasjoner, og k o -
m i t e e n s  f l e r t a l l , alle unntatt medlemmene fra
Fremskrittspartiet og Venstre, viser til at Stortinget
ved tidligere behandlinger av krisesentrene har lagt
vekt på behovet for å sikre krisesentertilbudet og er
enig med departementet i at kommunale krisesenter-
tilbud nå foreslås lovfestet. F l e r t a l l e t  viser til at
en slik lovfesting vil tydeliggjøre at det offentlige har
et ansvar for å sørge for at personer som er utsatt for
vold i nære relasjoner får vern, hjelp og oppfølging.

K o m i t e e n s  m e d l e m m e r  f r a  F r e m -
s k r i t t s p a r t i e t  o g  V e n s t r e  støtter ikke en lov-
festing av kommunale krisetilbud og er enig med KS
i at lovforslaget er et unødvendig inngrep i det lokale
selvstyret. D i s s e  m e d l e m m e r  mener krisesen-
trene gjør en svært viktig jobb og at de må styrkes og
utvides, men er helt uenig i at lovfesting med kom-
munalt påbud om krisesenter er veien å gå. D i s s e
m e d l e m m e r  er forbløffet over Regjeringens tro på
at lovfesting av krisesentrene vil gi brukerne et bedre
tilbud. D i s s e  m e d l e m m e r  viser til at krisesen-
trene er et godt eksempel på private tilbud drevet
fram av frivillige. Krisesentrene har vokst fram som
lavterskeltilbud og vært drevet på ideal om kvinne-
fellesskap. Mange av krisesentrene drives fortsatt
delvis med frivillige vakter. D i s s e  m e d l e m m e r
kan ikke se at det å overta krisesentrene som offentlig
oppgave og å pålegge kommunene i lovs form å sør-
ge for et krisesentertilbud er rett strategi for å styrke
dagens krisesentre.

D i s s e  m e d l e m m e r  mener det er viktig at
samfunnet tar ansvar for personer som blir utsatt for
vold i nære relasjoner og viser til at regjeringen Bon-
devik I fikk vedtatt Norges første nasjonale hand-
lingsplan mot vold i nære relasjoner i 1999. Det er
imidlertid viktig for d i s s e  m e d l e m m e r  å presi-
sere at fellesskap er mer enn stat og kommune. D i s -
s e  m e d l e m m e r  er prinsipielt uenig i at alle gode
tjenestetilbud for norske borgere bør være styrt av det
offentlige. D i s s e  m e d l e m m e r  kan ikke skjønne
at det faktum at kommunene allerede har ansvar for å
sørge for mange at de helse- og sosialtjenestene som
krisesenterbrukere kan ha behov for, er et argument
for lovfesting av et helhetlig krisesentertilbud. D i s -
s e  m e d l e m m e r  frykter resonnementet bygger på
en tanke om at alle gode tilbud til den enkelte bør
være offentlig drevet. For d i s s e  m e d l e m m e r  er
det samspillet mellom stat, kommuner, frivillige fel-
lesskap og den enkeltes ansvar for våre nærmeste

som skaper trygghet og gode tjenestetilbud i et libe-
ralt velferdssamfunn.

D i s s e  m e d l e m m e r  mener det er langt vikti-
gere at man faktisk har et tilbud til utsatte kvinner og
barn enn å lovpålegge kommunene å ha et slikt til-
bud. Noen kommuner har i dag både offentlige og
private krisesentre. Andre kommuner sikrer at det gis
et tilbud til de kvinnene som har behov for det gjen-
nom interkommunale avtaler eller avtaler med ett el-
ler flere privatdrevne krisesentre. D i s s e  m e d -
l e m m e r  er av den oppfatning at kommuner som i
dag ikke har råd til å bruke krisesentrene, heller ikke
vil ha økonomi til å tilby sine innbyggere dette, selv
om tilbud om krisesentre ble lovfestet.

D i s s e  m e d l e m m e r  mener ikke det å lovpå-
legge er sammenfallende med å sikre tilbudet og kan
ikke se det som hensiktsmessig å lovpålegge dette til-
budet.

D i s s e  m e d l e m m e r  viser til at departementet
i odelstingsproposisjonen ganske riktig peker på at
lovforslaget vil kreve en omstilling i norske kommu-
ner. D i s s e  m e d l e m m e r  peker på at dagens kom-
munestruktur i hovedsak ble fastsatt tidlig på 1960-
tallet. Siden den gang har samfunnet gjennomgått
store endringer. Den 45 år gamle kommunestruktu-
ren står i sterk kontrast til dagens reelle bo-, arbeids-
markeds- og serviceområder. Mange av kommunene
har rett og slett ikke mulighet til å ta et helhetlig grep
om offentlige tjenester, blant annet innen helse og
omsorg. Det vil også gjelde et tilbud om krisesentre
for begge kjønn. D i s s e  m e d l e m m e r  mener at
lovforslaget er vanskelig å gjennomføre med dagens
kommunestruktur og i løpet av ett år.

D i s s e  m e d l e m m e r  frykter at lovforslaget
kan få negative følger for de eksisterende krisesentre-
ne. D i s s e  m e d l e m m e r  peker på at dagens tilbud
som blir gitt av krisesentre drevet av frivillige har vist
seg å være veldig bra. Tilbudet er et lavterskeltilbud
som inkluderer heldøgns telefontjeneste, et trygt
midlertidig oppholdssted, et tilbud for dagbrukere,
veiledning og informasjonsarbeid. D i s s e  m e d -
l e m m e r  er stolt av at frivillige har bygget opp et
kompetansemiljø i de eksisterende krisesentrene og
frykter at kravene som nå stilles til krisesentrene med
hensyn til tilbud til begge kjønn, politiattest, statlig
tilsyn og individuell plan vil føre til økt byråkratise-
ring. D i s s e  m e d l e m m e r  kan heller ikke se at
kommunal finansiering skal være noen garanti for at
kvaliteten og kompetansen på krisesentrene øker. På
denne bakgrunn kan ikke d i s s e  m e d l e m m e r
støtte lovforslaget.

D i s s e  m e d l e m m e r  ser spørsmålet om finan-
siering av krisesentrene som et annet enn lovfesting
av krisesentrene.

D i s s e  m e d l e m m e r  viser til at regjeringen
Bondevik II i budsjettet for 2005 økte det statlige til-

skuddet til krisesentrene fra 50 til 80 pst., slik at fi-
nansieringen av krisesentrene ble 100 pst. offentlig.

D i s s e  m e d l e m m e r  er ikke negativ til å lov-
feste en finansieringsform som sikrer krisesentrenes
drift, men ønsker ikke å lovfeste et kommunalt krise-
tilbud.

K o m i t e e n s  m e d l e m m e r  f r a  F r e m -
s k r i t t s p a r t i e t ,  H ø y r e ,  K r i s t e l i g  F o l k e -
p a r t i  o g  V e n s t r e  fremmer følgende forslag:

"Stortinget ber Regjeringen komme tilbake til
Stortinget med forslag til en helhetlig finansierings-
plan for krisesentre."

2.2 Ansvar for og forankring av krisesenter-
tilbudet

K o m i t e e n  viser til at sosialt engasjerte kvinner
sto for fremveksten av krisesentrene.

K o m i t e e n  mener at det er viktig at deres kom-
petanse og engasjement også i fremtiden blir ivare-
tatt. K o m i t e e n  peker i denne forbindelsen på at
mange kommuner har utstrakt erfaring med å mobili-
sere og organisere frivillig arbeid. K o m i t e e n  viser
til at det er opp til kommunene å finne ut hvordan de
best kan ta vare på og videreføre deler av den frivilli-
ge innsats som har vært knyttet til krisesentrene.

K o m i t e e n s  f l e r t a l l , alle unntatt medlem-
mene fra Fremskrittspartiet og Venstre, viser til at
lovforslaget forutsetter samarbeid kommunene imel-
lom og understreker i likhet med departementet at
dette må utvikles og bli mer forpliktende enn det som
eksisterer i dag. F l e r t a l l e t  er enig med departe-
mentet i at både en vertskommunemodell og en mo-
dell med interkommunale selskap kan være godt eg-
net til å organisere oppgavene etter loven. F l e r t a l -
l e t  viser til at de økonomiske avtalene kommunene
imellom må ta høyde for at tilbudet skal være et gratis
lavterskeltilbud. F l e r t a l l e t  understreker at dette
også innebærer at brukerne ikke skal måtte oppsøke
et bestemt senter ut i fra bostedskommune eller med
bestemte kommunale samarbeidsavtaler.

2.3 Målgruppen for tilbudet
K o m i t e e n s  f l e r t a l l , alle unntatt medlem-

mene fra Fremskrittspartiet og Venstre, er enig om at
formålet med loven er å sikre et krisesentertilbud til
alle, dvs. til kvinner, menn og barn som er utsatt for
vold i nære relasjoner.

K o m i t e e n  viser til at mange barn har opphold
på krisesentrene sammen med sine foresatte. K o -
m i t e e n  understreker nødvendigheten av at disse
barna gis et godt tilbud, både mht. å kunne opprett-

holde sitt hverdagsliv og tilbud om oppfølging og be-
arbeiding av deres opplevelser av vold i familien.

K o m i t e e n  viser til at kvinner fra etniske mino-
riteter er en stor brukergruppe av eksisterende krise-
sentre. K o m i t e e n  ser behovet for særskilt tilrette-
legging for hjelpen som gis denne gruppen og støtter
forslaget om at det i loven stilles krav om at kommu-
nene skal sørge for nødvendig tolketjeneste i forbin-
delse med tilbudet.

K o m i t e e n  er enig med departementet i at det
også er behov for tilrettelegging for andre grupper
som i dag ikke får god nok hjelp. Menn utsatt for vold
er en slik gruppe.

K o m i t e e n  er enig med departementet i at
kjønnsnøytrale hjelpetiltak ikke imøtekommer beho-
vene når det gjelder vold i nære relasjoner.

K o m i t e e n s  f l e r t a l l , alle unntatt medlem-
mene fra Fremskrittspartiet og Venstre, har merket
seg at kommunene får en plikt til å sørge for krisetil-
bud til begge kjønn og plikt til å tilpasse tilbudet i
tråd med de behov brukerne har, iberegnet kjønns-
spesifikke behov. På denne bakgrunn støtter f l e r -
t a l l e t  lovforslaget om at botilbudene til kvinner og
menn skal være fysisk atskilte.

F l e r t a l l e t  viser til at det har vært reist spørs-
mål om en forskriftshjemmel som gir mulighet for å
avgrense krisesentertilbudet mot voldsutsatte uten
lovlig oppholdstillatelse. F l e r t a l l e t  er enig med
departementet og flertallet av høringsinstansene om
at loven skal gjøres gjeldende for alle voldsutsatte
som oppholder seg i riket, uavhengig av oppholdssta-
tus. F l e r t a l l e t  er videre enig i at en forskrift om
lovlig opphold vil være vanskelig å praktisere og i at
forskriften lett kan komme i strid med de menneske-
rettslige forpliktelsene Norge har.

2.4 Innhold og kvalitet i krisesentertilbudet
K o m i t e e n s  f l e r t a l l , alle unntatt medlem-

mene fra Fremskrittspartiet og Venstre, viser til at
lovforslaget forutsetter at det tilbudet som i dag blir
gitt av krisesentrene videreføres. F l e r t a l l e t  legger
vekt på at tjenesten for brukerne skal være et gratis
lavterskeltilbud, og at kommunene har ansvar for at
tjenestene er av god kvalitet og at tilbudene i størst
mulig grad er tilpasset ulike brukergrupper.

2.5 Taushetsplikt, politiattest, internkontroll og 
tilsyn

K o m i t e e n s  f l e r t a l l ,  alle unntatt medlem-
mene fra Fremskrittspartiet og Venstre, støtter lov-
forslagets regler om taushetsplikt, opplysningsplikt
overfor barnevernet, krav til politiattest for ansatte og
forslag til internkontroll og tilsyn.

2.6 Økonomiske og administrative konsekvenser
K o m i t e e n s  f l e r t a l l ,  m e d l e m m e n e  f r a

A r b e i d e r p a r t i e t ,  S o s i a l i s t i s k  V e n s t r e -
p a r t i  o g  S e n t e r p a r t i e t , støtter forslaget om at
de øremerkede tilskuddene skal avløses av rammefi-
nansiering når krisesentertilbudet blir lovfestet som
kommunalt ansvar. F l e r t a l l e t  ser imidlertid beho-
vet for en overgangsordning og støtter forslaget om
at de øremerkede tilskuddene innlemmes i rammefi-
nansieringen ett år etter at loven har trådt i kraft.

F l e r t a l l e t  understreker at de kommunene som
i liten grad har tatt ansvar for å utvikle et krisesenter-
tilbud nå må komme i gang med dette arbeidet, og
mener at en for lang overgangsperiode kan virke
uheldig.

F l e r t a l l e t  vil understreke at lovforslaget inne-
bærer at det er kommunenes ansvar for et krisesenter-
tilbud som lovfestes, ikke dagens krisesentre som så-
danne. Dette er en forvaltningsreform sett fra kom-
munenes ståsted. De vil nå få ansvaret for et tilbud
som stiller krav til en gjennomgang i alle kommuner
når det gjelder hvordan de møter og hjelper personer
utsatt for vold i nære relasjoner. F l e r t a l l e t  legger
til grunn at dette må skje i nært samarbeid med de ek-
sisterende krisesentrene og med den nødvendige
fleksibilitet slike omorganiseringer krever. F l e r -
t a l l e t  har merket seg kvalitetskravene som kommer
til uttrykk i § 2 og støtter dette. F l e r t a l l e t  viser til
at departementet i forskrift kan gi nærmere over-
gangsregler, samt forskrift om krav til kompetanse
og krav til fysisk sikring av lokaler.

F l e r t a l l e t  viser til at de økonomiske konse-
kvensene av et kommunalt ansvar for et krisetilbud,
med de føringene som ligger i lovforslaget, er usikre.
F l e r t a l l e t  viser imidlertid til at utgiftsøkningene
som skyldes kvalitetsforbedringene som følger av
lovforslaget, skal dekkes. F l e r t a l l e t  viser til at de-
partementet vil komme tilbake til merkostnadene ved
lovforslaget i forbindelse med de årlige budsjettfor-
slagene.

K o m i t e e n s  m e d l e m m e r  f r a  H ø y r e  o g
K r i s t e l i g  F o l k e p a r t i  viser til at krisesentertil-
budet har behov for betydelige omstillinger i den
nærmeste fremtid for å imøtekomme nye grupper
som skal gis et tilbud, herunder menn, kvinner og
menn med annen etnisk og kulturell bakgrunn og
barn. Behovet for ny og bedre kompetanse er stort og
skolering av ansatte og frivillige i krisesentrene er på-
krevd. Det bør også skje en utvikling av samarbeid
med andre hjelpeinstanser, en krevende oppgave hva
angår tilrettelegging og finansiering. En overførsel
av ansvaret for krisesentertilbudet i tråd med lovens
krav til kommunene, er etter d i s s e  m e d l e m m e r s
syn ikke fornuftig før tilbudet er utviklet til den stan-
dard og ivaretar de funksjoner som loven setter.

D i s s e  m e d l e m m e r  er på dette grunnlag uenig i
at det settes en så vidt kort tidsramme som ett år før
overføringen til kommunen skal skje, og mener over-
føring først bør skje når tilbudet er utviklet og kost-
nadsrammen for det kommende krisesentertilbud er
nærmere definert.

D i s s e  m e d l e m m e r  støtter ikke forslaget om
at de øremerkede tilskuddene skal avløses av ramme-
finansiering samtidig som lovfestingen trer i kraft.
D i s s e  m e d l e m m e r  frykter konsekvensene av en
overgang til rammeoverføring uten bedre overgangs-
ordninger. D i s s e  m e d l e m m e r  er prinsipielt for
lokalt tilpassede løsninger og lokalt selvstyre. Men
d i s s e  m e d l e m m e r  frykter at en beslutning om
rammeoverføring, spesielt i en overgangsfase, vil
føre til at eksisterende tilbud blir vesentlig redusert.
D i s s e  m e d l e m m e r  viser til at mange eksisteren-
de krisesentre frykter at de må bygge ned sin virk-
somhet, dersom bevilgningen ikke økes radikalt.
D i s s e  m e d l e m m e r  ønsker ikke innlemmelse i
rammetilskuddet før vi har fått et godt tilbud og kjen-
ner kostnadsnivået. Det viktigste for d i s s e  m e d -
l e m m e r  er å sikre stabil fullfinansiering av krise-
sentrene. D i s s e  m e d l e m m e r  vil peke på at iva-
retakelse av menns behov er nytt for krisesentrene,
og vil kreve ekstra ressurser. Når så mange kommu-
ner og krisesentre uttaler at ressursene som følger
med loven er knappe, er d i s s e  m e d l e m m e r  be-
kymret for at arbeidet med å integrere menn på krise-
sentrene både bygningsmessig, faglig og organisato-
risk vil nedprioriteres.

3. FORSLAG FRA MINDRETALL
Forslag fra Fremskrittspartiet, Høyre, Kristelig 
Folkeparti og Venstre:

Stortinget ber Regjeringen komme tilbake til
Stortinget med forslag til en helhetlig finansierings-
plan for krisesentre.

4. JUSTISKOMITEENS MERKNADER
Utkast til innstilling har blitt forelagt justiskomi-

teen, som i brev av 9. juni 2009 uttaler:

"Det vises til brev av 4. juni 2009 vedlagt utkast
til innstilling.

Justiskomiteen har behandlet utkastet til innstil-
ling om ovennevnte odelstingsproposisjon, og komi-
teen har følgende merknader:

Komiteens flertall, medlemmene fra Arbeider-
partiet og Sosialistisk Venstreparti viser til sine re-
spektive partiers merknader i innstillingen.

Komiteens medlemmer fra Fremskrittspartiet og
Høyre støtter ikke forslaget om at de øremerkede til-
skuddene skal avløses av rammefinansiering samti-
dig som lovfestingen trer i kraft. Disse medlemmer
frykter konsekvensene av en overgang til ramme-

overføring uten bedre overgangsordninger. Disse
medlemmer frykter at en beslutning om rammeover-
føring, spesielt i en overgangsfase, vil føre til at ek-
sisterende tilbud blir vesentlig redusert. Disse med-
lemmer viser til det velfungerende Follo krisesente-
ret som et eksempel. Dette senteret har allerede
iverksatt de kvalitetsmessige forbedringene som lov-
forslaget forutsetter, men kan fryktes å få et kutt i den
statlige overføringen på 2,8 mill. kroner på et total-
budsjett på ca. 10 mill. kroner. Disse medlemmer vi-
ser videre til at forholdet til vertskommunen er utfor-
drende. I lovforslaget forutsettes det at lov om sosiale
tjenester skal legges til grunn. Det betyr at det er den
kommunen man bor i som skal yte hjelp. Brukerne av
krisesenteret er bostedsregistrert i den kommunen de
kom fra, og melder ikke adresseforandring mens de
bor ved det angjeldende krisesenteret. Dette praktise-
res ulikt i ulike kommuner, men reguleres undertiden
for eksempel i et eget kapittel i selskapsavtaler mel-
lom senter og kommune. Disse medlemmer kan ikke
se at dette har vært drøftet i særlig grad. Disse med-
lemmer ønsker ikke innlemmelse i rammetilskuddet
før et godt tilbud er på plass og man kjenner det reelle
kostnadsnivået.

Disse medlemmer viser til at de beregnede mer-
utgiftene i forbindelse med loven kan være satt altfor
lavt. Ser man på de individuelle tilretteleggingene
som loven krever i forhold til kjønn, alder, språk, et-
nisitet, ulike funksjonsnedsettelser samt ulike typer
av voldserfaringer, så frykter disse medlemmer for
kvaliteten på krisesentrene. Det viktigste for disse
medlemmer er å sikre stabil fullfinansiering av krise-
sentrene. Disse medlemmer vil spesielt peke på at
ivaretakelse av menns behov er nytt for krisesentre-
ne, og vil kreve ekstra ressurser. Når så mange kom-
muner og krisesentre uttaler at ressursene som følger
med loven er knappe, er disse medlemmer bekymret
for at arbeidet med å integrere menn på krisesentrene
både bygningsmessig, faglig og organisatorisk vil
nedprioriteres. Disse medlemmer understreker at det
er viktig å etablere tilbud også for menn, men at en
slik reform ikke er gjennomført i en håndvending."

5. KOMITEENS TILRÅDING
K o m i t e e n  viser til proposisjonen og til sine

merknader og rår Odelstinget til å gjøre slikt

v e d t a k  t i l  l o v

om kommunale krisesentertilbod
 (krisesenterlova)

§ 1 Formålet med lova
Formålet med denne lova er å sikre eit godt og

heilskapleg krisesentertilbod til kvinner, menn og
barn som er utsette for vald eller truslar om vald i
nære relasjonar.

§ 2 Krav til krisesentertilbodet
Kommunen skal sørgje for eit krisesentertilbod

som skal kunne nyttast av personar som er utsette for
vald eller truslar om vald i nære relasjonar, og som

har behov for rådgjeving eller eit trygt og mellombels
butilbod.

Tilbodet skal gi brukarane støtte, rettleiing, hjelp
til å ta kontakt med andre delar av tenesteapparatet og
skal omfatte:
a) eit krisesenter eller eit tilsvarande gratis, heilårs,

heildøgns, trygt og mellombels butilbod, og 
b) eit gratis dagtilbod, og 
c) eit heilårs og heildøgns tilbod der personar nemn-

de i første ledd kan få råd og rettleiing per tele-
fon, og 

d) oppfølging i reetableringsfasen, jf. § 4.
Enkeltpersonar kan vende seg direkte til krise-

sentertilbodet som nemnt i andre ledd, utan tilvising
eller timeavtale.

Kommunen skal sørgje for god kvalitet på tilbo-
det, mellom anna ved at dei tilsette har kompetanse til
å ta vare på dei særskilte behova til brukarane.

Butilbodet til kvinner og butilbodet til menn skal
vere fysisk skilde.

Departementet kan gi forskrift om krav til kom-
petanse hos dei tilsette og krav til fysisk sikring av lo-
kale.

§ 3 Individuell tilrettelegging av tilbod
Kommunen skal sørgje for at tilbodet så langt råd

er blir lagt til rette slik at det kjem dei individuelle be-
hova til brukarane i møte.

Kommunen skal sørgje for å ta vare på barn på
ein god måte som er tilpassa deira særskilte behov, og
skal også sørgje for at barn får oppfylt dei rettane dei
har etter anna regelverk.

Kommunen skal sørgje for at brukarar av bu- og
dagtilbodet får tilgang til kvalifisert tolk dersom det
er nødvendig for at dei skal få eit fullgodt tilbod.
Kommunen skal sørgje for rutinar for kvalitetssik-
ring, bestilling og betaling av tolketenester.

§ 4 Samordning av tenester
Kommunen skal sørgje for at kvinner, menn og

barn som er utsette for vald eller truslar om vald i
nære relasjonar, får ei heilskapleg oppfølging gjen-
nom samordning av tiltak mellom krisesentertilbodet
og andre delar av tenesteapparatet.

Tilbod og tenester etter denne lova kan inngå som
ledd i samordninga av ein individuell plan etter anna
lovgiving, jf. sosialtjenesteloven § 4-3 a, pasientret-
tighetsloven § 2-5, psykisk helsevernloven § 4-1 og
lov 19. november 1982 nr. 66 om helsetjenesten i
kommunene § 6-2 a.

§ 5 Teieplikt
Alle som utfører teneste eller arbeid etter denne

lova, har teieplikt etter forvaltningsloven §§ 13 til
13 e. Brot på teieplikta straffast etter straffeloven
§ 121.

Teieplikta gjeld også fødestad, fødselsdato, per-
sonnummer, statsborgarforhold, sivilstand, yrke, bu-
stad, arbeidsstad og andre opplysningar som kan røpe
at nokon har vore i kontakt med tilbodet.

Opplysningar til andre forvaltningsorgan, jf. for-
valtningsloven § 13 b nr. 5 og 6, kan berre givast når
dette er nødvendig for å fremme oppgåvene til kom-
munen etter denne lova, eller for å førebyggje vesent-
leg fare for liv eller alvorleg skade på helsa til nokon.

§ 6 Opplysningar til barneverntenesta
Alle som utfører teneste eller arbeid etter denne

lova, skal i utføringa av arbeidet vere merksame på
forhold som kan føre til tiltak frå barneverntenesta.

Utan hinder av teieplikta skal alle som utfører te-
neste eller arbeid etter denne lova av eiga tiltak gi
opplysningar til barneverntenesta i kommunen når
det er grunn til å tru at eit barn blir mishandla i hei-
men eller det ligg føre andre former for alvorleg om-
sorgssvikt, jf. barnevernloven § 4-10, § 4-11 og § 4-
12. Det same gjeld når eit barn har vist vedvarande
alvorlege åtferdsvanskar, jf. barnevernloven § 4-24.

Barnevernloven § 6-4 andre ledd tredje og fjerde
punktum gjeld tilsvarande.

§ 7 Politiattest
Den som blir tilsett eller får tildelt oppgåver som

inneber kontakt med brukarar av eit krisesenter eller
tilsvarande bu- og dagtilbod, skal leggje fram politi-
attest.

Politiattesten skal vise om vedkommande er sik-
ta, tiltalt, har vedteke førelegg eller er dømd for brot
på straffeloven §§ 162, 192, 193, 194, 195, 196, 197,
199, 200 andre ledd, 201, 201 a, 203, 204 a, 219, 224,
229 andre og tredje straffealternativ, 231, 233, 267
og 268.

Brot på straffeloven §§ 192 til 197, 199, 200 an-
dre ledd, 201 første ledd bokstav c, 201 a, 203, 204 a
og 233 skal det opplysast om utan den tidsavgrensin-

ga som følgjer av lov 11. juni 1971 nr. 52 om straffe-
registrering § 6 første ledd nr. 4-9. Brot på dei andre
føresegnene som er nemnde ovanfor, skal det opp-
lysast om i samsvar med lov 11. juni 1971 nr. 52 om
strafferegistrering § 6. Attesten skal ikkje vere eldre
enn tre månader.

Departementet kan gi nærmare forskrift om krav
til politiattest, medrekna retningslinjer om oppbeva-
ring av attestane.

§ 8 Internkontroll
Kommunen skal føre internkontroll for å sikre at

dei verksemdene og tenestene som utgjer krisesenter-
tilbodet, utfører oppgåvene sine i samsvar med krav
fastsette i lov eller forskrift. Kommunen må kunne
gjere greie for korleis ein oppfyller denne plikta.

§ 9 Statleg tilsyn
Fylkesmannen skal føre tilsyn med at kommunen

oppfyller pliktene pålagde etter §§ 2, 3, 4 og 8.
Reglane i kommuneloven kapittel 10 A gjeld for

den tilsynsverksemda som er nemnd i første leddet.

§ 10 Bruk av lova på Svalbard
Kongen kan gi forskrifter om bruken av lova på

Svalbard og har høve til å fastsetje særlege reglar der
det blir teke omsyn til forholda på staden.

§ 11 Ikraftsetjing og overgangsreglar
Lova blir sett i kraft frå den tid Kongen bestem-

mer. Departementet kan i forskrift gi nærmare over-
gangsreglar.

§ 12 Endring i anna lovgjeving
Med verknad frå ikraftsetjinga av lova gjer ein

denne endringa i anna lovgjeving: Barnevernloven §
6-4 a blir oppheva.

Oslo, i familie- og kulturkomiteen, den 11. juni 2009

May-Helen Molvær Grimstad Britt Hildeng
leder ordfører

